
1. REZIME

Godišnji konsolidovani izvještaj interne revizije za 2022. godinu Centralna harmonizacijska jedinica Federalnog ministarstva finansija (u daljem tekstu: CHJ FMF), sačinila je na osnovu 88 dostavljenih godišnjih izvještaja o obavljenim internim revizijama i aktivnostima internih revizora koji su imenovani u organizacijama javnog sektora u Federaciji BiH. Godišnji konsolidovani izvještaj interne revizije za 2022. godinu (u daljem tekstu: Konsolidovani izvještaj) obuhvata period od 1. januara do 31. decembra 2022. godine i sadrži analizu: vrsta i broja obavljenih revizija, revidiranih područja, najznačajnijih nalaza i preporuka, te status provedenih preporuka kod korisnika javnih sredstava budžeta Federacije Bosne i Hercegovine, kantona, gradova i općina, vanbudžetskih fondova i pravnih lica u kojima Federacija, kantoni i jedinice lokalne samouprave imaju većinski vlasnički udjel.
CHJ FMF je na osnovu člana 7. Zakona o internoj reviziji u javnom sektoru u Federaciji Bosne i Hercegovine („Službene novine Federacije BiH“, br. 47/08 i 101/16 - u daljem tekstu: Zakon o internoj reviziji), obavezna izraditi godišnji konsolidovani izvještaj interne revizije i dostaviti ga federalnom ministru finansija do 30. aprila tekuće godine za prethodnu godinu, koji izvještaj dostavlja Vladi Federacije Bosne i Hercegovine na razmatranje i usvajanje. 

Konsolidovani izvještaj za 2022. godinu sadrži: 
· pregled podataka o obveznicima uspostave jedinica interne revizije i trenutni status interne revizije kod tih korisnika, 

· podatke o broju zaposlenih internih revizora, 

· podatke o realiziranim planiranim i vanrednim aktivnostima interne revizije tokom 2022. godine, 
· najznačajnija područja revidiranja i broj obavljenih revizija, 

· informacije o statusu implementacije preporuka,
· pregled dijela preporuka datih po područjima revidiranja,

· opću procjenu sistema internih finansijskih kontrola,

· slučajeve koji su uključivali kršenje propisa,
· slučajeve proslijeđene tužilaštvu,

· prijedloge za razvoj i unapređenje interne revizije i
· informaciju o realizaciji Zaključka Vlade broj: 1043/2022 od 07.07.2022. godine. 
Konsolidovani izvještaj daje pregled trenutnog stanja u oblasti interne revizije u javnom sektoru u Federaciji BiH, izvještava o budućim pravcima razvoja ove oblasti, aktivnostima CHJ FMF u izvještajnoj godini, ali i planiranim aktivnostima razvoja i unapređenja ove oblasti. 
2. UVOD

2.1. Sistem internih finansijskih kontrola u javnom sektoru

Uspostava interne revizije i uvođenje PIFC-a jedan je od zahtjeva iz dokumenta Evropskog partnerstva sa Bosnom i Hercegovinom, a potpisivanjem Sporazuma o stabilizaciji i pridruživanju 2008. godine
, Bosna i Hercegovina je preuzela obavezu da će izradom i usvajanjem odgovarajućih propisa razvijati interne kontrole u javnom sektoru uključujući finansijsko upravljanje i kontrole, funkcionalno nezavisnu internu reviziju, te nezavisne sisteme eksterne revizije u Bosni i Hercegovini, u skladu sa međunarodno prihvaćenim standardima kontrole i revizije, te metodologijama i najboljom praksom Evropske unije. Pored pomenutog Sporazuma o stabilizaciji i pridruživanju, osnov za uvođenje i razvoj PIFC-a u Bosni i Hercegovini su zakoni o internoj reviziji, kao i drugi zakoni koji uređuju oblast finansijskog upravljanja i kontrole.

S obzirom da EU nema zajednički zakonski okvir u pogledu PIFC-a kao dio pravne stečevine Zajednice koji se prenosi u domaće zakonodavstvo država kandidata, stav evropskih institucija (Vijeće, Parlament, Revizorski sud i Komisija) je da, u vezi sa Poglavljem 32, države kandidati moraju pratiti i provesti međunarodne standarde i najbolje prakse EU, kao i član 90. Sporazuma o stabilizaciji i pridruživanju sa EU.

Sistem javnih internih finansijskih kontrola (eng. Public Internal Financial Controls, skr. PIFC) čine tri elementa: finansijsko upravljanje i kontrola, interna revizija i centralna harmonizacijska jedinica, koji zajedno trebaju osigurati razumno uvjerenje da se u poslovanju korisnika javnih sredstava osiguralo zakonito, transparentno, ekonomično, efikasno i efektivno upravljanje javnim sredstvima, odnosno da interne kontrole funkcioniraju adekvatno i efikasno, u skladu sa važećom regulativom.

Sistem internih finansijskih kontrola uspostavlja se radi osiguranja dobrog finansijskog upravljanja u javnom sektoru u cilju usmjeravanja i kontrolisanja finansijskih efekata poslovanja na način da podrže realizaciju ciljeva, te da se ograničena javna sredstva troše na zakonit, pravilan, ekonomičan, efikasan i efektivan način, a za njegov razvoj odgovorni su rukovodioci organizacija javnog sektora. 

Praćenje i procjena sistema internih kontrola (koji obuhvata sve finansijske i nefinansijske procese u organizaciji), njegove adekvatnosti i funkcionalnosti, provodi se, između ostalih, kroz aktivnosti interne revizije o kojima interni revizori sačinjavaju izvještaje.

Interna revizija, u skladu sa definicijom iz člana 2. Zakona o internoj reviziji, odnosno Međunarodnim standardima za profesionalno obavljanje interne revizije, predstavlja nezavisno, objektivno uvjeravanje i konsultantsku aktivnost kreiranu sa ciljem da se doda vrijednost i unaprijedi poslovanje organizacije. Ona pomaže organizaciji da ostvari svoje ciljeve osiguravajući sistematičan i discipliniran pristup ocjeni i poboljšanju efikasnosti upravljanja rizikom, kontrolama i procesima upravljanja, ali je istovremeno i instrument za evaluaciju sistema internih kontrola unutar svoje institucije, efikasnog i svrsishodnog korištenja finansijskih sredstava, te daje preporuke za poboljšanje u dijelovima u kojima su uočene slabosti. Zbog toga finalni izvještaj u kojem su ispoštovane i navedene sve primjedbe i sugestije revidiranog subjekta ne treba biti predmet naknadnog odobravanja ili usvajanja, o čemu govori i Standard 1110. – Organizacijska nezavisnost, odnosno Standard 1110.A1 koji glasi: „Funkcija interne revizije mora biti oslobođena utjecaja kod određivanja djelokruga rada interne revizije, provođenja angažmana i saopćavanja rezultata.“.
Centralne harmonizacijske jedinice u Bosni i Hercegovini, kao treći element sistema PIFC, ovlaštene su za razvoj u oblasti interne finansijske kontrole, nadzor nad implementacijom važećih propisa o internoj reviziji i finansijskom upravljanju i kontroli, koordinaciju rada jedinica za internu reviziju i drugih zaposlenih u ovom sistemu, te izvještavanje o navedenim aktivnostima. 
CHJ FMF osnovana je 2010. godine i ovlaštena je za razvoj u oblasti interne revizije i finansijskog upravljanja i kontrole, nadzor nad implementacijom svih važećih propisa u ovim oblastima i koordinaciju uspostavljanja i razvoja sveobuhvatnoga sistema internih finansijskih kontrola u javnom sektoru u Federaciji BiH. Koordinacijska i harmonizacijska uloga ostvaruje se kroz saradnju sa organizacijama javnog sektora na federalnom, kantonalnom i općinskom nivou, kao i sa pravnim licima u kojima Federacija/kantoni/općine imaju većinski vlasnički udio, sa domaćim i međunarodnim stručnjacima, Delegacijom Evropske unije u BiH, sektorima za trezor i budžet, centralnim harmonizacijskim jedinicama u Bosni i Hercegovini, Uredom za reviziju institucija u Federaciji i drugim interesnim stranama.

2.2. Zakonska osnova sistema internih finansijskih kontrola u javnom sektoru 

Interna revizija dio je sistema internih finansijskih kontrola koji se u javnom sektoru u BiH razvija u skladu sa standardima i dobrom praksom zemalja Evropske unije. 

Interna revizija se uspostavlja na najvišem organizacionom nivou, kako bi bila organizacijski i funkcionalno nezavisna i direktno odgovorna rukovodiocu organizacije. Organizaciona nezavisnost se osigurava uspostavom jedinice za internu reviziju kao osnovne organizacione jedinice, dok se funkcionalna nezavisnost interne revizije ostvaruje njezinom nezavisnošću u planiranju rada, obavljanju interne revizije i izvještavanju. 

Djelokrug interne revizije, u skladu sa članom 3. Zakona o internoj reviziji tiče se procjene adekvatnosti i efikasnosti sistema finansijskog upravljanja i kontrole, u smislu:

1) identifikacije rizika, ocjene rizika i upravljanja rizikom od strane uprave organizacije,

2) ispunjavanja zadataka i postizanja definiranih ciljeva organizacije,

3) ekonomične, efikasne i djelotvorne upotrebe resursa,

4) usklađenosti sa uspostavljenim politikama, procedurama, zakonima i regulativama,

5) čuvanja sredstava organizacije od gubitaka kao rezultata svih vidova nepravilnosti i

6) integriteta i vjerodostojnosti informacija, računa i podataka, uključujući procese internog i eksternog izvještavanja.

Prema „IIA modelu tri linije“
 koji na jednostavan i efektivan način poboljšava sistem upravljanja rizikom u organizaciji, treću liniju predstavlja nezavisno uvjeravanje - interna revizija koja rukovodstvu osigurava značajno uvjeravanje u vezi efektivnosti procesa upravljanja, upravljanja rizikom i internih kontrola, uključujući i način na koji prva i druga linija odbrane ostvaruju ciljeve upravljanja rizikom i funkcioniranja internih kontrola. Interna revizija svoje uvjeravanje zasniva na visokom nivou nezavisnosti i objektivnosti koji nije moguć u funkcijama drugih linija odbrane.

Politike i zakoni kojima su uređene oblasti interne revizije i finansijskog upravljanja i kontrole u javnom sektoru u Federaciji, a koji su trenutno na snazi (uključujući i metodološka uputstva) su sljedeći:

· Strategija razvoja sistema internih finansijskih kontrola u javnom sektoru u Federaciji 2021-2027, sa pripadajućim Akcionim planom (Strategija PIFC 2021-2027),

· Zakon o finansijskom upravljanju i kontroli u javnom sektoru u Federaciji Bosne i Hercegovine („Službene novine Federacije BiH“, broj: 38/16),

· Pravilnik o provođenju finansijskog upravljanja i kontrole u javnom sektoru u Federaciji Bosne i Hercegovine („Službene novine Federacije BiH“, br. 6/17 i 3/19),

· Standardi interne kontrole u javnom sektoru u Federaciji Bosne i Hercegovine („Službene novine Federacije BiH“, broj: 75/16),

· Smjernice o minimalnim standardima dodjele budžetskih sredstava putem transfera i subvencija u Federaciji Bosne i Hercegovine („Službene novine Federacije BiH“, broj: 15/18),
· Smjernice za upravljanje rizicima u javnom sektoru u Federaciji Bosne i Hercegovine („Službene novine Federacije BiH”, broj: 42/22),

· Zakon o internoj reviziji u javnom sektoru u Federaciji Bosne i Hercegovine („Službene novine Federacije BiH“, br. 47/08 i 101/16),

· Pravilnik o kriterijima za uspostavljanje jedinica za internu reviziju u javnom sektoru u Federaciji Bosne i Hercegovine („Službene novine Federacije BiH”, broj: 49/20),

· Pravilnik o uslovima za obavljanje poslova interne revizije u javnom sektoru u Federaciji Bosne i Hercegovine („Službene novine Federacije BiH”, br. 95/15, 48/17 i 31/22), 

· Metodologija rada interne revizije u javnom sektoru u Federaciji Bosne i Hercegovine („Službene novine Federacije BiH”, broj 20/23
),

· Etički kodeks/Kodeks profesionalne etike za interne revizore u Federaciji Bosne i Hercegovine („Službene novine Federacije BiH”, broj: 93/13),

· Standardi za profesionalnu praksu interne revizije sa pojašnjenjima („Službene novine Federacije BiH”, broj: 93/13) i Međunarodni standardi za profesionalno obavljanje interne revizije iz 2017. godine,
· Priručnik za procjenu rizika i planiranje interne revizije u javnom sektoru u Federaciji Bosne i Hercegovine („Službene novine Federacije BiH”, broj: 106/14) i
· Priručnik za finansijsko upravljanje i kontrolu u javnom sektoru u Federaciji Bosne i Hercegovine.
2.3. Svrha izrade godišnjeg konsolidovanog izvještaja za internu reviziju u javnom sektoru 
Godišnji izvještaj o radu interne revizije dostavlja se na propisanom obrascu GI IR, najkasnije 60 dana po završetku izvještajne godine. CHJ FMF analizira podatke iz dostavljenih godišnjih izvještaja i na osnovu istih, u skladu sa članom 7. Zakona o internoj reviziji, sačinjava godišnji konsolidovani izvještaj o radu interne revizije. Prema odredbama člana 18. Zakona o internoj reviziji, rukovodioci jedinice za internu reviziju obavezni su sačiniti godišnji izvještaj o radu interne revizije i dostaviti ga rukovodiocu organizacije i CHJ FMF. 

Svrha Konsolidovanog izvještaja je da informira Vladu Federacije BiH i javnost o ostvarenom stepenu razvoja i unapređenja javnih internih finansijskih kontrola u odnosu na raniji period, kao i stepenu usaglašenosti zakonodavstva Federacije BiH sa pravnom stečevinom Evropske unije vezano za oblast interne revizije i finansijskog upravljanja i kontrole. 

Godišnji konsolidovani izvještaj za internu reviziju daje sažete informacije o broju i vrsti obavljenih internih revizija, datim preporukama, te o statusu implementacije preporuka sadržanih u izvještajima o internoj reviziji na osnovu izvještaja koje su jedinice za internu reviziju dostavile CHJ FMF. 

Također, Konsolidovani izvještaj sadrži pregled i drugih podataka iz godišnjih izvještaja o radu interne revizije (opća ocjena sistema FUK, aktivnosti na realizaciji preporuka, slučajevi kršenja propisa), kao i analizu rada CHJ FMF, njene aktivnosti, saznanja, preporuke za poboljšanje rada i planove za budući razvoj interne revizije u javnom sektoru. U Konsolidovanom izvještaju za prethodnu godinu dat je i pregled uspostavljanja i razvoja sistema interne revizije, kao i informacija o realizaciji Zaključka Vlade Federacije BiH broj: 1043/2022 od 07.07.2022. godine koji se usvaja uz konsolidovani izvještaj.

Uvidom u dostavljene izvještaje, kao i u komunikaciji sa zaposlenima u javnom sektoru u Federaciji, evidentno je da za razvoj internih finansijskih kontrola u praksi i dalje ima dosta prostora, o čemu se govori u nastavku ovog izvještaja.
3. ORGANIZACIJSKI PREDUSLOVI ZA RAZVOJ SISTEMA INTERNE REVIZIJE 
3.1. Organizacijska uspostava interne revizije 

Zakon o internoj reviziji obavezujući je za sve organizacije u javnom sektoru utvrđene u članu 2. ovog zakona koje su dužne da funkciju interne revizije uspostave u skladu sa važećom regulativom za ovu oblast i poštujući i druge propise relevantne za njihov rad. Zakon o internoj reviziji, kao lex specialis, kroz svoje odredbe i odredbe pratećih podzakonskih i metodoloških akata nastoji popuniti postojeće pravne praznine kod obavljanja funkcije interne revizije u javnom sektoru u Federaciji u cilju unapređenja njene kvalitete, a primjena ovog zakona nije ograničena isključivo na budžetske korisnike.
Obveznici primjene Zakona o internoj reviziji dužni su uspostaviti jedinicu interne revizije koja će vršiti funkciju interne revizije u skladu sa važećom regulativom za ovu oblast, ažurirati svoje pravilnike o unutrašnjoj organizaciji u dijelu koji se odnosi na internu reviziju, te iste, prije usvajanja, dostaviti na mišljenje Federalnom ministarstvu finansija, odnosno CHJ FMF. Pored navedenog, rukovodioci odjela interne revizije i interni revizori su u obavezi da ispunjavaju uslove utvrđene Pravilnikom o uslovima za obavljanje poslova interne revizije u javnom sektoru u Federaciji Bosne i Hercegovine („Službene novine Federacije BiH“, br. 95/15, 48/17 i 31/22). 
3.2. Djelokrug interne revizije 
Djelokrug interne revizije, u skladu sa članom 3. Zakona o internoj reviziji, tiče se procjene adekvatnosti i efikasnosti sistema finansijskog upravljanja i kontrole, u smislu:

1) identifikacije rizika, ocjene rizika i upravljanja rizikom od strane uprave organizacije,

2) ispunjavanja zadataka i postizanja definiranih ciljeva organizacije,

3) ekonomične, efikasne i djelotvorne upotrebe resursa,

4) usklađenosti sa uspostavljenim politikama, procedurama, zakonima i regulativama,

5) čuvanja sredstava organizacije od gubitaka kao rezultata svih vidova nepravilnosti i

6) integriteta i vjerodostojnosti informacija, računa i podataka, uključujući procese internog i eksternog izvještavanja.

Funkcija interne revizije zasniva se na načelima nezavisnosti i objektivnosti, kompetentnosti i dužne profesionalne pažnje, te integriteta i povjerljivosti (član 5. Zakona o internoj reviziji), te se vrši u skladu sa:
1) Metodologijom i uputstvima o internoj reviziji u javnom sektoru, koje donosi Federalno ministarstvo finansija,

2) Međunarodnim standardima za profesionalnu praksu interne revizije,
3) Kodeksom profesionalne etike za internu reviziju i
4) Poveljom interne revizije.
Interni revizori su dužni da u svom radu primjenjuju sve važeće propise i metodološke dokumente za ovu oblast. 

4. STANJE SISTEMA INTERNE REVIZIJE ZA 2022. GODINU
4.1. Uspostavljanje interne revizije i kapaciteti jedinica interne revizije 

Članom 9. stav (1) Zakona o internoj reviziji, utvrđeni su kriteriji za određivanje obveznika uspostavljanja i načina uspostavljanja funkcije interne revizije koji se određuju na osnovu:

a) nivoa organizacione klasifikacije za budžet i budžetske korisnike Federacije,

b) iznosa usvojenog budžeta,

c) broja zaposlenih,

d) kompleksnosti transakcija i

e) stepena rizika.

U 2022. godini je intenzivirano zapošljavanje novih internih revizora, prije svega zbog aktivnosti Jedinice za budžetski nadzor, međutim primjetan je i trend odlaska internih revizora na druge pozicije, najčešće u istoj organizaciji, ali i u druge organizacije koje im nude bolje uslove rada. Dakle i dalje ova funkcija nije prepoznata, niti joj je dat adekvatan značaj u brojnim organizacijama. U organizacijama još uvijek nije shvaćena važnost interne revizije, te njene obaveze i ovlaštenja. Prilikom provođenja revizijskih angažmana interni revizori se susreću s ograničenjima i nepristupačnosti u komunikaciji sa rukovodiocima jedinica, u slobodnom pristupu podacima i rukovodiocu organizacije (npr. neodržavanje sastanaka između rukovodioca organizacije i internih revizora, pristup samo pomoćnicima rukovodioca, a ne i samom rukovodiocu), dodjeljuju im se i poslovi koji nisu utvrđeni u važećoj regulativi za oblast interne revizije: usaglašavanja finansijskih evidencija i izvještajnih obrazaca, preračuni stranih valuta, obračuni zateznih kamata i troškova spora, sačinjavanje posebnih preglednih izvještaja po posebnim pitanjima i sl., priprema i sačinjavanje dijela Izjave o fiskalnoj odgovornosti u skladu sa Zakonom o budžetima u FBiH (popunjavanje obrasca Prilog 5. Mišljenje internih revizora o sistemu finansijskog upravljanja i kontrola za područja koja su bila revidirana u izvještajnom periodu) i popunjavanje obrasca GI-FUK – Godišnji izvještaj o funkcioniranju sistema finansijskog upravljanja i kontrole u dijelu obrasca tačka V. Praćenje i procjena sistema i istovremeno im se oduzima vrijeme za obavljanje internih revizija i drugih poslova u vezi s internom revizijom: 
Od rukovodioca obveznika uspostave interne revizije se očekuje da pravovremeno, u saradnji sa rukovodiocima jedinica interne revizije, odobre strateške i godišnje planove interne revizije i osiguraju punu podršku i nesmetan rad internim revizorima, kao i da ispune zakonsku obavezu i potpišu i dostave godišnje izvještaje interne revizije u zakonskom roku. Za bolje upravljanje i razumijevanje funkcije interne revizije i onoga što ona nudi, jako je važno da rukovodioci prate rad internih revizora i upoznaju se sa njihovim izvještajima, podrže realizaciju usvojenih preporuka i osiguraju dalji razvoj sistema internih kontrola. Uspostava jedinica za internu reviziju i rad internih revizora propisani su zakonskom i podzakonskom regulativom i neuspostavljanje i nedostatak podrške funkciji interne revizije rezultira kršenjem propisa. Stoga ponovno podsjećamo da su korisnici javnih sredstava dužni da osiguraju postojanje sistema interne kontrole u svojoj organizaciji u skladu sa propisima za oblast PIFC čiji je dio i interna revizija.
U nastavku slijede tabelarni prikazi trenutnog stanja uspostave interne revizije izrađeni na osnovu raspoloživih podataka dostavljenih CHJ FMF u prošloj godini (na dan 31.12.2022. godine):
Tabela 1. Pregled stanja uspostave interne revizije kod budžetskih korisnika - obveznika uspostave na federalnom nivou:

	R/

Br
	Obveznik uspostave jedinice interne revizije 
	Formirana jedinica interne revizije

(DA/NE)
	Organizaciono pozicioniranje
interne revizije u organizaciji
	Broj sistematizovanih/ zaposlenih internih revizora

	1.
	Parlament Federacije
	DA
	Jedinica za internu reviziju
	4/2

	2.
	Generalni sekretarijat Vlade Federacije
	DA
	Jedinica za internu reviziju
	4/3

	3.
	Služba za zajedničke poslove organa i tijela Federacije Bosne i Hercegovine
	DA
	Jedinica za internu reviziju
	4/0


	4.
	Federalno ministarstvo unutrašnjih poslova
	DA
	Jedinica za internu reviziju
	3/2

	5.
	Federalna uprava policije
	DA
	Jedinica za internu reviziju
	3/2

	6.
	Federalno ministarstvo pravde
	DA
	Jedinica za internu reviziju
	4/0

	7.
	Federalno ministarstvo finansija
	DA
	Jedinica za internu reviziju
	4/3

	8.
	Porezna uprava Federacije
	DA
	Jedinica za internu reviziju
	3/2

	9.
	Federalno ministarstvo energije, rudarstva i industrije
	DA
	Jedinica za internu reviziju
	3/1

	10.
	Federalno ministarstvo prometa i komunikacija
	DA
	Jedinica za internu reviziju
	4/2

	11.
	Federalno ministarstvo zdravstva
	DA
	Jedinica za internu reviziju
	4/1

	12.
	Federalno ministarstvo poljoprivrede, vodoprivrede i šumarstva
	DA
	Jedinica za internu reviziju
	4/2

	13.
	Vrhovni sud Federacije Bosne i Hercegovine
	DA
	Jedinica za internu reviziju
	4/1

	14.
	Federalno ministarstvo za pitanje boraca i invalida odbrambeno-oslobodilačkog rata
	DA
	Jedinica za internu reviziju
	4/2

	15.
	Federalna uprava civilne zaštite
	DA
	Jedinica za internu reviziju
	3/1

	16.
	Federalno ministarstvo rada i socijalne politike
	DA
	Jedinica za internu reviziju
	4/2

	17.
	Federalni zavod za penzijsko i invalidsko osiguranje
	DA 
	Jedinica za internu reviziju
	7/7

	18.
	Federalno ministarstvo kulture i sporta
	DA
	Jedinica za internu reviziju
	4/2

	19.
	Federalno ministarstvo raseljenih osoba i izbjeglica
	DA
	Jedinica za internu reviziju
	4/2

	
	UKUPNO: 
	74/37


Tabela 2. Pregled trenutnog stanja uspostave interne revizije kod obveznika na kantonalnom nivou:
	R/
br.
	Obveznik uspostave jedinice interne revizije 
	Formirana jedinica interne revizije

(DA/NE)
	Organizaciono pozicioniranje
interne revizije u organizaciji
	Broj sistematizovanih/ zaposlenih internih revizora

	1.
	Ministarstvo finansija Tuzlanskog kantona
	DA
	Jedinica za internu reviziju
	4/4

	2.
	Ministarstvo finansija Bosansko-podrinjskog kantona
	DA
	Jedinica za internu reviziju
	3/0

	3.
	Ministarstvo finansija Srednjobosanskog kantona Travnik
	DA
	Jedinica za internu reviziju
	5/4

	4.
	Ministarstvo finansija Zeničko-dobojskog kantona
	DA
	Jedinica za internu reviziju
	3/2

	5.
	Ministarstvo finansija Županije Posavske
	DA
	Jedinica za internu reviziju
	4/1

	6.
	Ministarstvo finansija Hercegovačko-neretvanskog kantona
	DA
	Jedinica za internu reviziju
	4/0

	7.
	Ministarstvo finansija Zapadnoherecegovačkog kantona
	DA
	Jedinica za internu reviziju
	4/0

	8.
	Ministarstvo finansija Unsko-sanskog kantona
	DA
	Jedinica za internu reviziju
	7/0

	9.
	Ministarstvo finansija kantona 10 Livno
	NE
	-
	0

	10.
	Ministarstvo finansija Kantona Sarajevo
	DA
	Jedinica za internu reviziju
	4/4

	
	UKUPNO: 
	38/15


Tabela 3. Pregled trenutnog stanja uspostave interne revizije u vanbudžetskim fondovima:
	R/ br.


	Obveznik uspostave jedinice interne revizije
	Formirana jedinica interne revizije

(DA/NE)
	Organizaciono pozicioniranje
interne revizije u organizaciji
	Broj sistematizovanih/ zaposlenih internih revizora

	1.
	Zavod zdravstvenog osiguranja i reosiguranja Federacije BiH
	DA
	Jedinica za internu reviziju
	3/1

	2.
	Federalni zavod za zapošljavanje 
	DA
	Jedinica za internu reviziju
	3/1

	3.
	Zavod zdravstvenog osiguranja Unsko-sanskog kantona
	DA
	Jedinica za internu reviziju
	3/2

	4.
	JU Služba za zapošljavanje Unsko-sanskog kantona
	 DA
	Jedinica za internu reviziju
	2/1

	5.
	Zavod zdravstvenog osiguranja Posavskog kantona
	DA
	Jedinica za internu reviziju
	2/1

	6.
	Zavod zdravstvenog osiguranja Tuzlanskog kantona
	DA
	Jedinica za internu reviziju
	4/4

	7.
	JU Služba za zapošljavanje Tuzlanskog kantona
	DA
	Jedinica za internu reviziju
	3/2

	8.
	Zavod zdravstvenog osiguranja Zeničko–dobojskog kantona
	DA
	Jedinica za internu reviziju
	3/2

	9.
	JU Služba za zapošljavanje Zeničko–dobojskog kantona
	DA
	Jedinica za internu reviziju
	2/2

	10.
	Zavod zdravstvenog osiguranja Bosansko-podrinjskog kantona
	DA
	Jedinica za internu reviziju
	2/1

	11.
	Zavod zdravstvenog osiguranja Srednjobosanskog kantona
	DA
	Jedinica za internu reviziju
	2/1

	12.
	Služba za zapošljavanje Srednjobosanskog kantona
	DA
	Jedinica za internu reviziju
	2/0

	13.
	Zavod zdravstvenog osiguranja Hercegovačko-neretvanskog kantona
	DA
	Jedinica za internu reviziju
	3/3

	14.
	Služba za zapošljavanje Hercegovačko-neretvanskog kantona
	DA
	Jedinica za internu reviziju
	3/2

	15.
	Zavod za zdravstveno osiguranje Zapadnoherecegovačkog kantona
	DA
	Jedinica za internu reviziju
	2/1

	16.
	Zavod zdravstvenog osiguranja Kantona Sarajevo
	DA
	Jedinica za internu reviziju
	3/2

	17.
	JU Služba za zapošljavanje Kantona Sarajevo
	DA
	Jedinica za internu reviziju
	3/3

	18.
	Zavod za zdravstveno osiguranje Kantona 10 Livno
	DA
	Jedinica za internu reviziju
	2/0

	
	UKUPNO: 
	47/29

	Tabela 4. Pregled trenutnog stanja uspostave interne revizije u gradovima i općinama:

	R/ br.


	Obveznik uspostave jedinice interne revizije
	Formirana jedinica interne revizije

(DA/NE)
	Organizaciono pozicioniranje
interne revizije u organizaciji
	Broj sistematizovanih/ zaposlenih internih revizora

	1.
	Banovići
	NE
	-
	0

	2.
	Bihać
	DA
	Jedinica za internu reviziju
	3/2

	3.
	Cazin
	DA
	Jedinica za internu reviziju
	3/2

	4.
	Centar
	DA
	Jedinica za internu reviziju
	4/1

	5.
	Čapljina
	NE
	Interni revizor
	2/1

	6.
	Goražde
	DA
	Jedinica za internu reviziju
	2/0

	7.
	Gračanica
	DA
	Jedinica za internu reviziju
	2/1

	8.
	Gradačac
	DA
	Jedinica za internu reviziju
	3/1

	9.
	Hadžići
	DA
	Jedinica za internu reviziju
	2/0

	10.
	Ilidža
	DA
	Jedinica za internu reviziju
	3/1

	11.
	Ilijaš
	DA
	Jedinica za internu reviziju
	4/0

	12.
	Jablanica 
	NE
	-
	0

	13.
	Jajce
	NE
	-
	0

	14.
	Kakanj
	DA
	Jedinica za internu reviziju
	4/0

	15.
	Konjic
	NE
	Interni revizor
	1/1

	16.
	Livno
	NE
	-
	0

	17.
	Lukavac
	DA
	Jedinica za internu reviziju
	3/2

	18.
	Ljubuški
	NE
	-
	0

	19.
	Mostar
	DA
	Jedinica za internu reviziju
	3/2

	20.
	Novi Grad
	DA
	Jedinica za internu reviziju
	3/1

	21.
	Novo Sarajevo
	DA
	Jedinica za internu reviziju
	3/2

	22.
	Prozor-Rama
	DA
	Jedinica za internu reviziju
	2/1

	23.
	Sanski Most
	DA
	Jedinica za internu reviziju
	3/0

	24.
	Sarajevo
	DA
	Jedinica za internu reviziju
	3/1

	25.
	Srebrenik
	DA
	Jedinica za internu reviziju
	2/1

	26.
	Stari Grad
	NE
	Interni revizor
	1/1

	27.
	Široki Brijeg
	NE
	-
	0

	28.
	Tešanj
	DA
	Jedinica za internu reviziju
	2/1

	29.
	Tomislavgrad
	NE
	Interni revizor
	1/1

	30.
	Travnik
	DA
	Jedinica za internu reviziju
	2/1

	31.
	Trnovo
	NE
	Interni revizor
	1/1

	32.
	Tuzla
	DA
	Jedinica za internu reviziju
	4/3

	33.
	Velika Kladuša
	NE
	-
	0

	34.
	Visoko
	DA
	Jedinica za internu reviziju
	3/0

	35.
	Vitez
	DA
	Jedinica za internu reviziju
	1/0

	36.
	Vogošća
	NE
	Interni revizor
	1/0


	37.
	Zavidovići
	DA
	Jedinica za internu reviziju
	2/0

	38.
	Zenica
	DA
	Jedinica za internu reviziju
	1/1

	39.
	Živinice
	DA
	Jedinica za internu reviziju
	3/1

	
	UKUPNO: 
	77/30


Tabela 5. Pregled trenutnog stanja uspostave interne revizije kod pravnih lica u kojima Federacija BiH/kantoni/općine imaju većinski vlasnički udio:
	R/ br.


	Obveznici uspostave jedinice interne revizije 
	Formirana  jedinica interne revizije

(DA/NE)
	Organizaciono pozicioniranje
interne revizije u organizaciji
	Broj sistematizovanih/ zaposlenih internih revizora

	1.
	Agencija za vodno područje rijeke Save
	DA
	Jedinica za internu reviziju
	3/1

	2.
	BH Telecom d.d. Sarajevo
	DA
	Odjel za internu reviziju
	8/4

	3.
	Ceste d.d. Mostar
	DA
	Odjel za internu reviziju
	2/1

	4.
	Fond za profesionalnu rehabilitaciju i zapošljavanje osoba sa invaliditetom Federacije BiH
	DA
	Jedinica za internu reviziju
	3/1

	5.
	Fond za zaštitu okoliša*
	DA
	Jedinica za internu reviziju
	3/1

	6.
	Hrvatska pošta d.o.o. Mostar
	DA
	Odjel za internu reviziju
	3/2

	7.
	JP „Elektroprivreda BiH“ d.d. Sarajevo
	DA
	Odjel za internu reviziju
	8/7**

	8.
	JP „Elektroprivreda HZHB“ d.d. Mostar
	DA
	Odjel za internu reviziju
	2/2

	9.
	JP „Vodovod i kanalizacija“ d.o.o. Zenica
	DA
	Odjel za internu reviziju
	2/2***

	10.
	JP „Vodovod“ d.o.o. Bihać
	DA
	Odjel za internu reviziju
	2/1

	11.
	JP Autoceste FBiH d.o.o. Mostar
	DA
	Odjel za internu reviziju
	3/2

	12.
	JP BH Pošta d.o.o. Sarajevo
	DA
	Odjel za internu reviziju
	4/2

	13.
	JP Ceste Federacije BiH d.o.o. Mostar
	DA
	Odjel za internu reviziju
	2/2

	14.
	JP Hrvatske telekomunikacije d.d. Mostar
	DA
	Odjel za internu reviziju
	2/2

	15.
	JP Lutrija BiH d.o.o.
	DA
	Odjel za internu reviziju
	2/1

	16.
	JP Međunarodni aerodrom "Sarajevo" d.o.o.
	DA
	Odjel za internu reviziju
	2/2

	17.
	JP Međunarodni aerodrom "Tuzla" d.o.o.
	DA
	Odjel za internu reviziju
	2/1

	18.
	JP Televizija Kantona Sarajevo d.o.o.
	NE
	Interni revizor
	1/0

	19.
	JP Željeznice Federacije BiH d.o.o. Sarajevo
	DA
	Odjel za internu reviziju
	4/2

	20.
	JU Dom zdravlja Kantona Sarajevo
	NE
	-
	0

	21.
	KJKP „Park“ d.o.o. Sarajevo
	DA
	Odjel za internu reviziju
	2/1

	22.
	KJKP „Rad“ d.o.o. Sarajevo
	DA
	Odjel za internu reviziju
	2/0

	23.
	KJKP „Pokop“ d.o.o. Sarajevo
	NE
	Interni revizor
	1/1

	24.
	KJKP Vodovod i kanalizacija d.o.o. Sarajevo
	DA
	Odjel za internu reviziju
	4/2

	25.
	KJKP "Gradski saobraćaj" d.o.o. Sarajevo
	DA
	Odjel za internu reviziju
	3/3

	26.
	KJKP „Sarajevogas“ d.o.o. Sarajevo
	DA
	Odjel za internu reviziju
	2/2

	27.
	Operator Terminali Federacije d.o.o
	DA
	Ured za internu reviziju
	3/1

	28. 
	Sveučilišna klinička bolnica Mostar 
	DA
	Ured za internu reviziju
	4/4

	29.
	ŠGD „Hercegbosanske šume“ d.o.o. Kupres
	DA
	Odjel za internu reviziju
	2/2

	30.
	ŠPD „Unsko-sanske šume“ d.o.o.
	DA
	Odjel za internu reviziju
	3/2

	31.
	KJKP Toplane Sarajevo d.o.o.
	DA
	Interni revizor
	1/1

	32.
	UKC Tuzla
	DA
	Služba za internu reviziju
	3/1

	33.
	Univerzitet u Sarajevu
	DA
	Odjel za internu reviziju
	4/1

	34.
	Univerzitet u Tuzli
	NE
	Ured internog revizora
	1/0

	35.
	Hrvatska bolnica „Dr fra Mato Nikolić“ Nova Bila
	NE
	Interni revizor
	1/1

	36.
	JP „Grijanje“ d.o.o. Zenica
	DA
	Odjel za internu reviziju
	2/1

	
	UKUPNO:**** 
	96/59


Iz navedenih podataka možemo konstatovati sljedeće:

· Od 19 obveznika uspostave interne revizije na federalnom nivou (ministarstava i organa javne uprave, uključujući i Zavod za PIO), svih 19 ima sistematizovanu jedinicu za internu reviziju u skladu sa propisima za ovu oblast. U 13 jedinica zaposleno je više od jednog internog revizora i može se reći da se federalna ministarstva i uprave polako približavaju propisanim standardima po pitanju organizacije i popunjavanja jedinica za internu reviziju, međutim i dalje ostaje još puno prostora za optimizaciju funkcije interne revizije i njen puni doprinos boljem poslovanju organizacije. U federalnim ministarstvima, upravama i Zavodu za PIO na kraju 2022. godine bilo je zaposleno 37 internih revizora, što je povećanje za 11 novozaposlenih u jedinicama za internu reviziju u odnosu na prošlogodišnjih 26.

· Kod devet od deset kantonalnih ministarstava finansija, obveznika na kantonalnom nivou, sistematizovana je jedinica za internu reviziju, a u 2022. godini internu reviziju u kantonalnim ministarstvima vršilo je ukupno 15 internih revizora (zaposlena tri nova u odnosu na prošli izvještajni period). U pet od deset kantonalnih ministarstava finansija nije zaposlen niti jedan interni revizor, što znači da, osim tih ministarstava, funkcija interne revizije ne postoji ni kod ostalih budžetskih korisnika u tim kantonima (za koje je nadležna zajednička jedinica za internu reviziju kantonalnog ministarstva finansija). 
Ministarstvo finansija kantona 10 Livno još uvijek nije poduzelo nikakve aktivnosti na uspostavi jedinice interne revizije. 
· U prethodnoj godini nije bilo napretka po pitanju popunjavanja jedinica za internu reviziju, ali je pozitivno da svi navedeni obveznici - vanbudžetski fondovi imaju sistematizovanu jedinicu za internu reviziju (njih 18). Ukupan broj zaposlenih internih revizora u vanbudžetskim fondovima je 29. 
· Broj obveznika uspostave interne revizije u općinama i gradovima u Federaciji je 39, a prema posljednjim podacima u općinama i gradovima u Federaciji sistematizovano je 26 jedinica (četiri nove), a u šest je predviđen jedan interni revizor. Ukupno je zaposleno 30 internih revizora (dva više u odnosu na 2021. godinu), a dostavljene sistematizacije predviđaju 77 zaposlenika u jedinicama za internu reviziju i popunjenost je  ispodprosječna (uglavnom radi po jedan interni revizor). 
· Na osnovu dostavljenih izvještaja i datih podataka od pravnih lica u kojima Federacija BiH/kantoni/općine imaju većinski vlasnički udio, kao i podataka kojima raspolaže CHJ FMF, sačinjena je tabela broj 5. iz koje je evidentno da je u 30 organizacija sistematizovana jedinica za internu reviziju/odjel za internu reviziju, a u još četiri organizacije je zaposlen po jedan interni revizor. Ukupan broj zaposlenih internih revizora u ovim pravnim licima je 59.
Prema posljednjim podacima, od 86 obveznika uspostave jedinice za internu reviziju propisanih Pravilnikom o kriterijima, njih 72 ima sistematizovanu jedinicu interne revizije, međutim, od tog broja, u 40 radi jedan ili nijedan revizor. Jedinica u kojoj je zaposlen samo jedan interni revizor nije u skladu sa međunarodnim standardima za profesionalnu praksu interne revizije. Kod pomenutih obveznika iz Pravilnika o kriterijima je zaposleno ukupno 111 internih revizora (19 više u odnosu na prethodnu godinu), a prema podacima iz dostavljenih godišnjih izvještaja interne revizije u javnim preduzećima/privrednim društvima i dr. organizacijama i ukupnoj evidenciji CHJ FMF, taj broj je 59 internih revizora. Prema tome, broj zaposlenih internih revizora u javnom sektoru dobijen na osnovu podataka iz dostavljenih godišnjih izvještaja i evidencije CHJ FMF je 170.
Stepen uspostave interne revizije kod organizacija obveznika i dalje nije adekvatan (sistematizovana jedinica kod 83% obveznika), naročito imajući u vidu da u samo 32 jedinice rade dva i više internih revizora (samo 37% jedinica ispunjava minimalne zahtjeve po pitanju broja zaposlenih i usklađenosti sa standardima). 
4.2. Analiza provedenih revizija u 2022. godini

Rukovodilac jedinice za internu reviziju obavezan je izraditi godišnji izvještaj interne revizije koji sadrži izdate podatke iz revizorskih izvještaja i informacije o ostalim aktivnostima koje su završene ili su u toku na dan 31. decembra prethodne godine i isti dostaviti u roku od 60 dana po završetku godine rukovodiocu i CHJ FMF. Ukoliko rukovodilac nije imenovan ili jedinica nije uspostavljena, tada godišnji izvještaj sačinjava zaposleni interni revizor i dostavlja CHJ FMF, za što treba imati odgovarajuće ovlaštenje. Praksa je pokazala da se dešavaju situacije da u jedinicama gdje nije zaposlen rukovodilac jedinice za internu reviziju, a internom revizoru nije dato ovlaštenje za obavljanje poslova tog radnog mjesta, ne sačinjavaju se ni godišnji izvještaj, niti strateški i godišnji plan. Iz tih razloga, CHJ FMF podsjeća da je potrebno hitno popuniti upražnjene pozicije, a do realizacije zapošljavanja, internim revizorima dodijeliti ovlaštenje za izradu i potpisivanje akata koji su im neophodni za obavljanje funkcije interne revizije (u skladu sa važećim propisima kojima je uređeno davanje ovlaštenja u organizaciji, odnosno na način kako je uređena dodjela ovlaštenja važećom regulativom).  
Godišnje izvještaje o radu interne revizije za 2022. godinu dostavilo je ukupno  88 organizacija, u skladu sa odredbama člana 18. st. (1), (2) i (3), a u vezi sa članom 7. Zakona o internoj reviziji:
· Na nivou Federacije BiH:

1. Parlament Federacije

2. Generalni sekretarijat Vlade Federacije

3. Federalno ministarstvo unutrašnjih poslova 

4. Federalna uprava policije

5. Federalno ministarstvo finansija

6. Porezna uprava Federacije

7. Federalno ministarstvo energije, rudarstva i industrije

8. Federalno ministarstvo prometa i komunikacija

9. Federalno ministarstvo zdravstva

10.  Federalno ministarstvo poljoprivrede, vodoprivrede i šumarstva

11.  Vrhovni sud Federacije Bosne i Hercegovine i Sudska policija Federacije Bosne i Hercegovine

12.  Federalno ministarstvo za pitanje boraca i invalida odbrambeno-oslobodilačkog rata

13.  Federalna uprava civilne zaštite

14.  Federalno ministarstvo rada i socijalne politike 

15.  Federalni zavod za penzijsko i invalidsko osiguranje 

16.  Federalno ministarstvo raseljenih osoba i izbjeglica. 
· Kantonalna ministarstva finansija u Federaciji BiH:

1. Ministarstvo finansija Srednjobosanskog kantona Travnik
2. Ministarstvo finansija Tuzlanskog kantona

3. Ministarstvo finansija Zeničko-dobojskog kantona
4. Ministarstvo finansija Županije Posavske
5. Ministarstvo finansija Kantona Sarajevo.
· Jedinice lokalne samouprave u Federaciji BiH:

1. Grad Cazin

2. Grad Konjic 

3. Grad Mostar

4. Grad Sarajevo

5. Grad Tuzla 

6. Grad Zenica

7. Grad Čapljina
8. Grad Gračanica

9. Grad Gradačac

10. Grad Srebrenik

11. Grad Živinice

12. Općina Centar Sarajevo

13. Općina Ilidža

14. Općina Lukavac

15. Općina Novi Grad

16. Općina Novo Sarajevo

17. Općina Prozor-Rama

18. Općina Stari Grad

19. Općina Tešanj

20. Općina Tomislavgrad

21. Općina Travnik

22. Općina Trnovo.
· Vanbudžetske organizacije u Federaciji BiH: 
1. Zavod zdravstvenog osiguranja i reosiguranja Federacije BiH

2. Federalni zavod za zapošljavanje
3. Zavod zdravstvenog osiguranja Unsko-sanskog kantona 
4. JU Služba za zapošljavanje Unsko-sanskog kantona

5. Zavod zdravstvenog osiguranja Tuzlanskog kantona
6. JU Služba za zapošljavanje Tuzlanskog kantona 
7. Zavod zdravstvenog osiguranja Zeničko-dobojskog kantona

8. Služba za zapošljavanje Zeničko-dobojskog kantona

9. Zavod zdravstvenog osiguranja Srednjobosanskog kantona
10.  Zavod zdravstvenog osiguranja Hercegovačko-neretvanskog kantona

11.  Služba za zapošljavanje Hercegovačko-neretvanskog kantona

12.  Zavod zdravstvenog osiguranja Kantona Sarajevo
13.  Služba za zapošljavanje Kantona Sarajevo

14.  Zavod zdravstvenog osiguranja Županija Posavska
15.  Zavod zdravstvenog osiguranja Bosansko-podrinjski kanton.
· Pravna lica u kojima Federacija BiH/kantoni/općine imaju većinski vlasnički udio:

1. Fond za zaštitu okoliša Federacije BiH

2. Sveučilišna klinička bolnica Mostar 

3. Univerzitetski klinički centar Tuzla

4. JP „Vodovod“ d.o.o. Bihać

5. JP „Elektroprivreda HZHB“ d.d. Mostar

6. Hrvatska pošta d.o.o. Mostar

7. ŠGD „Hercegbosanske šume“ d.o.o. Kupres

8. JP Autoceste FBiH d.o.o. Mostar

9.  KJKP Sarajevogas d.o.o. Sarajevo

10.  JP Željeznice Federacije BiH

11.  KJKP Vodovod i kanalizacija d.o.o. Sarajevo

12.  KJKP „Gradski saobraćaj“ d.o.o. Sarajevo

13.  JP Hrvatske telekomunikacije d.d. Mostar (Eronet) 
14.  KJKP „Pokop“ d.o.o. Sarajevo
15.  JP Lutrija Bosne i Hercegovine d.o.o.
16.  KJKP „Park“ d.o.o. Sarajevo

17.  JP Međunarodni aerodrom „Sarajevo“ d.o.o.

18.  Univerzitet u Sarajevu

19.  BH Telecom d.d. Sarajevo

20.  JP BH Pošta d.o.o. Sarajevo
21.  Fond za profesionalnu rehabilitaciju i zapošljavanje osoba sa invaliditetom FBiH

22.  Agencija za vodno područje rijeke Save
23.  JP Ceste Federacije BiH d.o.o. Mostar

24.  Elektroprivreda BiH d.d. Sarajevo

25.  JP "Vodovod i kanalizacija" d.o.o. Zenica

26.  KJKP Toplane Sarajevo d.o.o. 

27.  Operator Terminali Federacije d.o.o. Sarajevo 

28.  JP Međunarodni aerodrom Tuzla d.o.o.

29.  Hrvatska bolnica „Dr fra Mato Nikolić“ Nova Bila

30.  JP „Grijanje“ d.o.o. Zenica.
Na osnovu dostavljenih godišnjih izvještaja i datih informacija o aktivnostima interne revizije i obavljenim internim revizijama, izvršena je analiza podataka u pogledu broja obavljenih revizija, područja koja su revidirana, najznačajnijih nalaza i preporuka, te statusa provođenja preporuka, kako slijedi:
Interni revizori u javnom sektoru u Federaciji su u 2022. godini planirali 617, a obavili ukupno 596 revizija (96%). U odnosu na 2021. godinu, broj ukupno urađenih revizija je manji za 52.

Organizacije u kojima Federacija BiH/kantoni/općine imaju većinski vlasnički udio (javna preduzeća i drugi) dostavile su 30 godišnjih izvještaja interne revizije za 2022. godinu prema kojima su interni revizori obavili 265 internih revizija (u odnosu na prošlogodišnjih 307) i dali 776 preporuka.

Broj obavljenih neplaniranih (ad hoc) revizija u 2022. godini je 54, približno isti kao i prošle godine i ove revizije čine oko 9% ukupnog broja obavljenih revizija.
	
	Federalni nivo
	Kantoni
	JLS
	Vanbudžetski fondovi
	JP i ostali
	Ukupno

	Planirane revizije
	107
	47
	97
	92
	274
	617    

	Obavljene planirane revizije
	97
	45
	75
	79
	246
	542

	Obavljene, a neplanirane revizije

(tzv. ad hoc) 
	18
	4
	8
	5
	19
	54

	Ukupno obavljene revizije
	115
	49
	83
	84
	265
	596


  Kao razlozi za neprovođenje planiranih revizija navode se: smanjen broj izvršilaca u jedinici za internu reviziju zbog penzionisanja ili prelaska na drugo radno mjesto u organizaciji, uključenost internog revizora (kroz konsultantske aktivnosti) na uspostavljanju procesa procjene rizika u organizaciji (FUK) i brojne druge konsultantske aktivnosti kako u službama, tako i u javnim preduzećima i ustanovama kojima je osnivač Federacija, kanton, grad ili općina. 
Tabela 6. Prikaz broja planiranih i obavljenih revizija u 2022. godini u Federaciji BiH

Slika 1. Grafički prikaz odnosa planiranih i obavljenih revizija u 2022. i 2021. godini

4.3. Rezultati obavljenih internih revizija u 2022. godini

Prema dostavljenim podacima u izvještajima interne revizije za 2022. godinu, interni revizori su najčešće obavljali revizije sistema (koje u sebi svakako imaju elemente i revizije usklađenosti i elemente revizije internih kontrola), a obavljene revizije grupirane su prema sljedećim područjima revidiranja:
1. POSLOVANJE ORGANIZACIJE (revizija blagajničkog poslovanja, revizija upravljanja ljudskim resursima, revizija godišnjeg popisa, revizija službenih putovanja, revizija plaća i naknada i naknada koje nemaju karakter plaće, revizija rada u komisijama, revizija dr. operativnih troškova);
2. JAVNE NABAVKE (izrada i izmjena plana javnih nabavki, pokretanje i provođenje postupka javnih nabavki, kontrola vrste postupaka, imenovanje komisija za javne nabavke, poštivanje propisane procedure u dijelu tenderske dokumentacije, izvještavanje i transparentnost informacija u postupku javnih nabavki, kontrola realizacije ugovorenih tendera);
3. PLANIRANJE I IZVRŠENJE BUDŽETA/FINANSIJSKOG PLANA (postupci planiranja i izrade prijedloga budžeta/finansijskog plana, planiranje, evidentiranje i trošenje vlastitih prihoda, vođenje zaliha, revizije investicija i imovine, priprema i izrada kvartalnih i završnog finansijskog izvještaja, revizija izvršenja budžeta u skladu sa prioritetima utvrđenim zakonom i sl.);
4. TRANSFERI, PROJEKTI I SUBVENCIJE (planiranje sredstava transfera, upravljanje procesom tekućih i kapitalnih transfera, postupak dodjele transfera, praćenje namjenskog utroška sredstava i povrat neopravdano isplaćenih sredstava, transparentnost kod odobravanja i dodjele sredstava putem transfera i dr.);
5. OSTALO (IT revizije, revizije finansijskih izvještaja, revizije učinka, ad hoc revizije, revizije uspostave FUK, i dr.)
Tabela 7. Statistički pregled područja koja su zahvaćena revizijama u proteklim godinama:

	PODRUČJA REVIDIRANJA
                  
	GODINA U KOJOJ SU OBAVLJENE REVIZIJE                 

	
	2021.
	2022.

	Revizije poslovanja
	215 (33%)
	214 (36%)


	Javne nabavke
	129 (20%)
	118 (20%)

	Planiranje i izvršenje budžeta/fin. plana
	122 (19%)
	86 (14%)

	Transferi, projekti (tekući i kapitalni)
	57 (9%)
	55 (9%)

	Ostalo (ad hoc revizije, savjetodavni angažmani, revizije fin. izvještaja i dr.)
	125 (19%)
	123 (21%)

	UKUPNO
	648
	596


           Analiza dostavljenih godišnjih izvještaja i podataka o revidiranim područjima ukazuje da je u 2022. godini obavljen približno isti broj revizija po navedenim područjima revidiranja izuzev u dijelu koji se odnosi na planiranje i izvršenje budžeta/fin. plana, a koji može biti dobra prilika da se rezultati revizije višestruko priznaju, vide i izmjere, s obzirom da ovo područje nosi visok finansijski značaj. Međutim, generalno je smanjen broj obavljenih revizija iako je dostavljeno više godišnjih izvještaja i to nije dobar pokazatelj. Revizije u područjima koja se odnose na „ostalo“, su također realizirane u sličnom obimu, a tu se, prije svega, misli na savjetodavne angažmane, revizije učinka, ad hoc revizije, odnosno revizije na zahtjev rukovodioca, revizije uspostave FUK, IT revizije i dr.
Pored poslova i zadataka koji su vezani za konsultantske aktivnosti interne revizije, u toku 2022. godine interni revizori su bili uključeni i u radne grupe, te koordinaciju rada u svojoj organizaciji, obavljali su i poslove iz nadležnosti više različitih organizacionih jedinica, npr. aktivnosti vezane za uspostavljanje FUK-a, ažuriranje pravilnika i procedura, izradu Plana integriteta i dr. Postoje i situacije da je u Poslovniku o radu odbora za reviziju u Društvu navedeno da zapisnik na sjednicama OR-a vode zaposlenici odjela – jedinice interne revizije. Pored vođenja zapisnika sa sjednica odbora za reviziju interni revizori pripremaju sve materijale za sjednice, sazivaju sjednice OR-a, koordiniraju između članova odbora za reviziju i ostalih tijela upravljanja u Društvu, te aktivno sudjeluju u provođenju konkursa za izbor vanjskog revizora, što ugrožava osnovne principe rada internih revizora, njihovu nezavisnost i objektivnost. Podsjećamo interne revizore, a i njihove rukovodioce u organizaciji, naročito one koji internim revizorima nalažu obavljanje ad hoc angažmana, pa čak i inspekcijskih nadzora (što je najčešći slučaj u javnim preduzećima), da adekvatno pristupe izradi strateških i godišnjih planova interne revizije, da se interni revizori upoznaju sa najvećim rizicima u poslovanju i nakon što izvrše kompletnu procjenu rizika, fokus revidiranja usmjere na najrizičnija područja i osiguraju maksimalnu vrijednost poslovanju organizacije. Revizije najrizičnijih i finansijski značajnijih područja vode većim uštedama i racionalizaciji potrošnje javnih sredstava, a pozitivna je praksa iskazivanje finansijskog učinka provođenja preporuka u organizacijama čime se poslovanju dodaje direktna i mjerljiva korist. Provedene preporuke u rizičnim područjima i procesima direktno doprinose uštedama i poboljšanju u trošenju javnih sredstava i dodaju vrijednost poslovanju revidiranog subjekta kroz npr. veću naplatu prihoda, smanjenje određenih kategorija rashoda, povratima sredstava u budžet itd.
Neke od datih preporuka prema područjima revidiranja:
a) Poslovanje organizacije

· Zahtijevati popunjavanje upražnjenih, a sistematizovanih radnih mjesta, a do popunjavanja istih, pronaći mogućnost stimuliranja ili nagrađivanja zaposlenika koji obavljaju poslove više radnih mjesta; 

· Interne normativne akte, koji se odnose na oblast upravljanja ljudskim resursima - Pravilnik o radnim odnosima, Pravilnik o korištenju godišnjeg odmora, plaćenog i neplaćenog odsustva državnih službenika i namještenika, Pravilnik o obrazovanju i usavršavanju zaposlenika, Pravilnik o disciplinskoj i materijalnoj odgovornosti, Procedure o prijemu i prethodnoj provjeri radnih i drugih sposobnosti daktilografa, potrebno je uskladiti s važećim zakonskim propisima i važećim Granskim kolektivnim ugovorom za službenike organa uprave i sudske vlasti u Federaciji Bosne i Hercegovine;

· Umanjiti vrijednosti imovine Društva, izvršiti test na umanjenje i naknadno svođenje na nadoknadivu vrijednost ulaganja u zavisna društva;

· Nastaviti sa aktivnostima na rješavanju imovinsko-pravnih odnosa za cjelokupnu imovinu, osigurati valjanu dokumentaciju i izvršiti usklađivanje knjigovodstvenih evidencija Društva sa zemljišnim knjigama po katastarskim česticama, nazivima i površinama;

· Svakodnevno vraćati popunjene i završene putne naloge za teretno motorno i priključno vozilo PN3, na obradu u Službu za održavanje mehanizacije, a za putnička vozila PN4 vraćati sedmično na obradu u Službu za održavanje mehanizacije i vozila radi kontrole i redovnog praćenja potrošnje goriva i maziva te izvještaja o potrošnji;

· Vršiti redovnu kontrolu stanja u trezoru i blagajni (glavna i pomoćna) najmanje jednom mjesečno od strane šefa Odjeljenja za novčani promet i Voditelja poštanske jedinice o čemu se sačinjava Zapisnik o pregledu trezora i blagajne (glavne i pomoćne) na propisanom R-2 Obrascu, a sve u skladu sa tačkom 11.4 Uputstva o načinu obavljanja blagajničko-trezorskih poslova;

· Preporučujemo upravi preduzeća da nadležna služba izvrši usaglašavanje evidencija sa Poreznom upravom te da se analitički odvoje evidencije obaveza za doprinose po osnovu tekućih obaveza, obaveze po sporazumu sa poreznom upravom i obaveze po osnovu sudskih sporova;

· Potrebno je konstantno angažovanje na uređenju podataka u katastrima općina, ZK knjigama;

· U  procesima funkcioniranja organa društva utvrđena je potreba usklađivanja akata sa važećom zakonskom regulativom, kao i potreba donošenja Poslovnika o radu pojedinih organa;

· Potvrdu o prijemu podneska po kojima se rješava u upravnom postupku usaglasiti sa propisanim obrascem i istu izdati bez traženja podnosioca zahtjeva, te sačinjavati službene zabilješke na okolnosti nepotpunog zahtjeva prilikom podnošenja istog. Poduzeti aktivnosti sa nadležnim službama na uspostavi elektronskih usluga;

· Internim aktom propisati i osigurati da se svi predmeti i akti razvrstavaju u knjigama evidencije, dodjeljuje broj i ovlaštena osoba, te osigurati da se predmet formira na osnovu akta ili podneska kojim se pokreće radnja. Također, navedenim aktom utvrditi i način formiranja predmeta za specifične službene radnje ovog organa uprave;

· Uspostaviti i uskladiti sve knjige evidencija u skladu sa Pravilnikom o kancelarijskom poslovanju. Osnovne i pomoćne knjige voditi u elektronskom obliku, a internim aktom odrediti vrste dokumenata koji se smatraju nevažnom poštom i način postupanja sa njom. Voditi računa o načinu vođenja knjiga pomoćnih pisarnica; 
· Novim Pravilnikom o sistematizaciji radnih mjesta (po donošenju nove Odluke) jasno definirati ovlaštenja, nadležnosti i odgovornosti svih zaposlenika, pri čemu je posebnu pažnju neophodno usmjeriti na radna mjesta rukovodioca organizacionih jedinica u skladu sa Smjernicama za razvoj upravljačke odgovornosti u javnom sektoru u Federaciji;

· Otkrivati moguće rizike koji bi mogli nastati i time naštetiti cjelokupnom poslovanju;
· Razvijati internu reviziju uporedo sa rastom i razvojem ustanove;

· Potrebno je poštivati zakonske procedure u situaciji kada se stalna sredstva namjeravaju ukloniti ili premjestiti iz određenih razloga, što treba da potvrde odluke ministra i zapisnici komisija i drugi relevantni dokazi;

· Sačiniti plan edukacija te osigurati da svi zaposlenici budu obuhvaćeni navedenim planom kako bi se unaprijedila znanja i vještine državnih službenika te omogućiti i prijenos znanja sa obuka unutar ministarstva;

· U slučajevima organizovanja prekovremenog rada unaprijediti efikasnost internih kontrola na način da se: 1. U rješenjima o uvećanju plaće za prekovremeni rad precizno naznači vrsta poslova, kako je utvrđeno članom 2. Uredbe o naknadama koje nemaju karakter plaće; 2. kao osnov za odobravanje i isplatu osiguraju izvještaji o radu i elektronska evidencija o obavljenim prekovremenim satima; 

· Dopuniti planske dokumente na način da se bliže utvrdi koji poslovi će se realizirati putem ugovora sa fizičkim licima, te dopuniti sveobuhvatne informacije o potrebama, motivima angažmana, značajnosti i periodu angažmana, kao i novčanim sredstvima potrebnim za nesmetanu realizaciju planiranih pojedinačnih angažmana;

· U skladu sa odredbama člana 14. tačka 3. Pravilnika, donijeti poseban interni akt Ministarstva kojim će se propisati i regulirati način postupanja sa elektronski dostavljenim aktima kao i urediti komunikaciju putem složenog e-maila (naslov, sadržaj, pravopis, bez nepotrebnih ukrašavanja, prilog, završetak e-maila, ime, prezime, titula, promptan odgovor, auto-odgovor u slučaju odsustva na duži period i sl.), ili način postupanja sa elektronski dostavljenim aktima regulirati u okviru Pravilnika o kancelarijskom poslovanju Ministarstva, za koji je također preporuka da se donese, a sve u cilju jačanja sistema internih kontrola.
· Vršiti nadzor, praćenje i izvještavanje o dozvoljenim troškovima odmah po nastanku događaja zajedno sa pratećom finansijskom dokumentacijom i dokazima o uplati;

· Ovlaštenje da se mijenja pomoćnik može se dati šefu odjeljenja prema Uredbi o poslovima državnih službenika, dok se ovlaštenje za potpisivanje pojedinačnih akata iz nadležnosti službe može dati šefu odjeljenja ili državnom službeniku po čl. 292. ZUP-a i čl. 70. Zakona o organizaciji organa uprave, uz prethodni pristanak i adekvatnu naknadu jer time zaposlenik preuzima i odgovornost prema čl. 302. ZUP-a;

· Donošenje pisanih procedura kojima će decidno biti definiran cjelokupan proces pokretanja tužbi i izvršioci postupka, te označavanje svih relevantnih promjena koje se odnose na potrošače kroz informacioni sistem.

b) Javne nabavke i ugovaranja 

· Izraditi i dokumentovati analizu tržišta, jer bi se navedenom analizom došlo do stvarne cijene koštanja roba i usluga u momentu provođenja postupka, u odnosu na korištenje podatke iz stručne službe na osnovu troškova iz prethodnih godina. Izmjene i dopune Plana javnih nabavki vršiti samo u slučaju novonastalih potreba ili uslijed drugih opravdanih okolnosti koje nisu postojale ili se nisu mogle predvidjeti u vrijeme donošenja Plana javnih nabavki. Osigurati da planovi javnih nabavki budu u funkciji efikasnog provođenja postupka javnih nabavki što podrazumijeva utvrđivanje realnih rokova za početak i završetak provođenja istih, a naročito za početak kako bi se već u startu stvorile pretpostavke za blagovremen završetak javnih nabavki. Potrebno je provoditi otvorene postupke kako bi se postiglo načelo transparentnosti, tržišnog natjecanja, jednakog tretmana i zabrane diskriminacije; 

· Potrebno je poduzeti aktivnosti na izradi internog pravilnika o javnim nabavkama kojim bi se regulirala organizacija i izvršavanje nabavne funkcije kao što su: način kolanja dokumentacije u vezi javnih nabavki, rokovi za postupanje, konkretna zaduženja komisije za nabavke, zaduženja državnih službenika i administrativnog osoblja i druga pitanja, s obzirom na član 8. Zakona o javnim nabavkama kao i Standarda 7- Politike i procedure Standarda interne kontrole u javnom sektoru, kojim je regulirano da politike i procedure treba da budu dokumentovane kako bi se osiguralo da su svi zaposleni upoznati sa svojim odgovornostima i obavezama ili bili upućeni kako da izvršavaju svoje zadatke, da su jasne i dostupne zaposlenima i da se redovno ažuriraju; 

· Za sve nabavke koje se pokreću vanplanski prije usvajanja Plana nabavki, posebno nabavke u značajnom iznosu, potrebno je elaborirati svrsishodnost prije pokretanja postupka, a vezano za primjenu FUK odredbi koje se odnose na efikasnost, efektivnost i ekonomičnost, odnosno, ocjenu koristi i učinka konkretne nabavke na poslovanje preduzeća; 

· Donošenje pisanog akta u postupku utvrđivanja procijenjene vrijednosti nabavki na nivou preduzeća;

· Da se aktom Pravilnika o javnim nabavkama definira procedura odobravanja dostatnih sredstava u postupku nabavki, kada je vrijednost najpovoljnije ponude veća od procijenjene, u smislu utvrđivanja ovlaštenja direktora i Uprave preduzeća, radi dosljedne primjene procedure odobravanja dostatnih sredstava u postupku nabavke;

· Obavještenja o dodjeli ugovora u roku propisanim članom 74. Zakona o javnim nabavkama BiH;

· Potrebno je da član komisije koji posjeduje posebnu stručnost u oblasti predmeta nabavke sačini „ček listu“ (kontrolnu listu) kojom bi provjerio i potvrdio usaglašenost ponude i tenderske dokumentacije sa aspekta posebnih stručnih zahtjeva ili ukoliko predmet javne nabavke zahtijeva specifično znanje, koje nije dostupno unutar ugovornog organa, u komisiju uključiti vanjske stručnjake, a u skladu s Pravilnikom o uspostavljanju i radu komisije za nabavke („SG BiH“, broj: 103/14);

· Javni poziv za nabavku objaviti javno na web stranici Društva, zajedno sa linkom za podnošenje prijave (preuzimanje tenderske dokumentacije i ostale dokumentacije u vezi s predmetnom nabavke), te sačiniti arhivu svih objavljenih javnih poziva;

· U ugovorima za nabavku usluga/radova predvidjeti obavezu sačinjavanja zapisnika o verifikaciji izvršenih usluga/radova kojim se dokazuje da su isti izvršeni i koji bi bio jedan od dokumenata za plaćanje faktura;

· U skladu sa odredbama zaključenih ugovora vršiti obračun i naplatu penala za kašnjenje u isporuci roba, radova i usluga;

· Revizija preporučuje da se prilikom usklađivanja akta o nabavkama preduzeća sa odredbama Zakona o izmjenama i dopunama Zakona o javnim nabavkama, obuhvati i definira postupak istraživanja tržišta na način da se u pisanu zabilješku unose informativne cijene-ponude za predmetnu nabavku sa datumom istraživanja tržišta u cilju poštivanja člana 10. Zakona o izmjeni kojim se dodaje član 14a, „Prethodna provjera tržišta“ i sačinjavanja  pismene zabilješke o svim radnjama i postupcima;

· Prilikom  provođenja postupka javnih nabavki, korespondencije sa ponuđačima vršiti pisanim putem, a sve u cilju boljeg i kvalitetnijeg obavljanja poslovanja i zadovoljenja općih principa Zakona o javnim nabavkama, imajući u vidu da su donesene izmjene i dopune istog, kojim je decidno propisan način provođenja postupka direktnog sporazuma, te isti treba primjenjivati u skladu sa članom 125. stav 3. Zakona o izmjenama i dopunama Zakona o javnim nabavkama;

· Potrebno je poduzeti sve aktivnosti na usklađivanju internih akata vezanih za provođenje postupka javnih nabavki, uključujući i direktan sporazum, a s obzirom da je početkom primjene Zakona o izmjenama i dopunama Zakona o javnim nabavkama prestao važiti pravilnik o postupku direktnog sporazuma i izmijenjen član 90. Zakona koji definira direktni sporazum, sve aktivnosti vezane za provođenje postupka javnih nabavki potrebno je uskladiti sa navedenim izmjenama i dopunama Zakona o javnim nabavkama, odnosno, sa važećim zakonskim i podzakonskim propisima, te postojeći Pravilnik o postupku direktnog sporazuma staviti van snage; 

· Članom 13. stav 3. Zakona o izmjenama i dopunama Zakona o javnim nabavkama propisano je da svaki ugovorni organ u Bosni i Hercegovini donosi interni pravilnik kojim propisuje i uređuje organizaciju i efikasno vršenje nabavne funkcije unutar ugovornog organa, kao što su: način cirkuliranja dokumentacije vezane za javne nabavke ili su u određenoj vezi s istim, rokove za postupanje, način imenovanja i eventualnu rotaciju članova komisije za nabavku i sva druga odnosna pitanja; 

· S obzirom da je javnom preduzeću u skladu sa članom 41. Zakona o javnim preduzećima zabranjeno davanje kredita ili pozajmica, potrebno je prije objavljivanja oglasa za javnu nabavku usluga redovnog i zimskog održavanja u narednom četverogodišnjem ciklusu uskladiti odredbe Procedure za kontrolu, skladištenje, trošenje i čuvanje nabavljenog posipnog materijala za zimsko održavanje magistralnih cesta i odredbe Okvirnog  sporazuma i godišnjeg ugovora sa Zakonom o javnim preduzećima, kako bi se izbjegla mogućnost kršenja istog;

· Izvršiti ažuriranje postojećih internih akata i procedura iz oblasti javnih nabavki (izmjene, dopune, stavljanje van snage ili donošenje nove procedure), a kako bi se iste prilagodile tekućim potrebama i praksi ugovornog organa, u skladu sa Zakonom o javnim nabavkama i podzakonskim aktima; 

· Prilikom pripreme tenderske dokumentacije uskladiti podatke u obrascu za cijenu ponude-usluge s elementima okvirnog sporazuma/ugovora ili okvirni sporazum/ugovor zaključiti prema sadržaju prihvaćene ponude u skladu sa Zakonom o javnim nabavkama.
c) Planiranje i izvršavanje budžeta/finansijskog plana

· Potrebno je prilikom knjigovodstvenog evidentiranja naknada, poreza na dohodak, doprinosa za PIO i doprinosa za zdravstveno osiguranje za rad ljekarskih komisija u dijelu rashoda izvršiti usklađivanje sa Pravilnikom o knjigovodstvu budžeta u FBiH – kontnim planom za budžet i budžetske korisnike;

· Potrebno je Odlukom Skupštine potvrditi sve promjene na kapitalu uslijed izmjena računovodstvenih politika evidencije prihoda od akciza, zajedno sa prijedlogom rasporeda dobiti za 2021. godinu; 

· Izvršiti rezervisanje potencijalnih troškova popravke u skladu sa zahtjevima MRS 37 Rezervisanja;

· Sačiniti listu stalnih sredstava predloženih za rashod, koji treba sadržavati: inventurni broj stalnog sredstva, naziv stalnog sredstva, nabavnu vrijednost, ispravku vrijednosti, sadašnju vrijednost, te provesti odgovarajuća knjigovodstvena evidentiranja na osnovu Odluke Društva o daljem postupanju sa tim stalnim sredstvima;

· Pokrenute su aktivnosti na realizaciji preporuka vezanih za knjigovodstveno evidentiranje stvarne vrijednosti postrojenja u skladu sa MRS 16, MRS 36 i MRS 8, a koje su date od strane Ureda za reviziju institucija FBiH, Eksterne revizije, Odbora za reviziju i Odjela interne revizije; 

· Izvršiti procjenu neto ostvarene vrijednosti zaliha u skladu sa usvojenim računovodstvenim politikama i zahtjevima Međunarodnog računovodstvenog standarda 2 „Zalihe“, te čl. 27. i 29. Zakona o računovodstvu i reviziji u Federaciji Bosne i Hercegovine;

· Preporučujemo da Preduzeće izradi metodologiju umanjenja vrijednosti po osnovu očekivanih kreditnih gubitaka finansijskih instrumenata, te prilagodi softverska rješenja u skladu sa zahtjevima MSFI 9 i izvrši procjenu očekivanih kreditnih gubitaka;

· Imajući u vidu da su obavljene brojne aktivnosti na prikupljanju dokaza o statusu zemljišta, formiranju baze podataka, permanentnog ažuriranja/usaglašavanja preporučujemo da UD JP, na prihvatljiv način, raspravi i definira princip/način vrednovanja (zemljišta) ove stavke imovine/stalnih sredstava, npr. uzimajući parametre jediničnih cijena (m2), koristeći se aktuelnim cjenovnicima iz jedinica lokalne uprave (kvalificiranih vještaka), jer je zemljište, ipak, ograničeno u smislu količina, potreba i namjene;

· Iako je evidentna primjena i poštivanje propisanih procedura/postupaka, koje se odnose na sredstva u pripremi, smatramo da se i ubuduće treba osigurati prijenos sredstava iz pripreme u upotrebu kontinuirano, za svako konkretno sredstvo, te da bude usaglašeno sa važećim MRS, važećim računovodstvenim propisima u Federaciji BiH, te internim aktima društva; 

· S obzirom na značajan broj stalnih sredstava preporučujemo da se sačini pregled potrebnih aktivnosti i procjene troškovi operacije elektronskog popisa stalnih sredstava putem bar kod čitača, te da se prijedlog dostavi Upravi Društva na razmatranje i donošenje konačne odluke o načinu popisa stalnih sredstava u narednom periodu;

· Svim zaposlenicima koji su zaduženi za stalna sredstva omogućiti pristup elektronskoj prenosnici kako bi mogli postupati u skladu sa tačkom 6.3.4. Uputstva UP 4-6 01 2 Skladištenje i svi koji učestvuju u prijenosu sredstava moraju biti upoznati sa načinom prijenosa sredstava i isti dosljedno poštovati;

· Nakon usaglašavanja stanja stalnih sredstava i provjere stanja po lokacijama (smještaju) za svaku lokaciju potrebno je da knjigovođa zadužen za praćenje stalnih sredstava sačini Listu stalnih sredstava po svakom pojedinačnom smještaju i istu dostavi zaposlenicima na predmetnoj lokaciji. Listu postaviti na vidno mjesto na samoj lokaciji;

· Voditi evidenciju potraživanja (vanbilansnu) po svim ugovorenim koncesijama, a prethodno izvršiti korekcije u Glavnoj knjizi za evidentirana potraživanja za te namjene. Poboljšati komunikaciju sa resornim ministarstvima kantona za sve poslove vezane za ugovorene koncesije; 

· Osigurati koordinaciju svih općinskih službi u sačinjavanju i dostavljanju dokumentacije u Službu za finansije svih općina kako bi se osiguralo adekvatna knjigovodstvena evidencija i finansijsko izvještavanje. Poduzeti aktivnosti na utvrđivanju općinskih imovina i uspostavljanju Knjige kapitalne imovine kao pomoćne knjige; 

· Uskladiti Računovodstvene politike kako bi se evidentirala imovina na osnovu koje se ostvaruju neporezni prihodi;

· Da usmene konsultacije između MF i budžetskih korisnika u vezi s njihovim zahtjevima za budžetskim sredstvima u svrhu izrade Nacrta budžeta trebaju biti popraćene pisanim dokumentom koji sadrži informacije o postupku usaglašavanja zahtjeva budžetskih korisnika za korištenje budžetskih sredstava s iznosima prezentiranim u Nacrtu budžeta;

· Potrebno je dokumentirati analize zahtjeva budžetskih korisnika za budžetska sredstva koji se dostavljaju na temelju Budžetskih instrukcija br. 1. i 2., kako bi se ocijenilo da li su tražena sredstva usklađena sa realnim potrebama budžetskih korisnika odnosno s prioritetnim ciljevima ekonomske i fiskalne politike u Kantonu; 

· Potrebno je poduzeti aktivnosti da prijedlog finansijskog plana sadrži sve elemente propisane članom 20. Zakona o budžetima u FBiH;

· Angažovati ovlaštenog procjenitelja da u smislu člana 28. Zakona o računovodstvu i reviziji u FBiH izvrši procjenu vrijednosti svih nekretnina, uključujući i dodatna ulaganja na predmetnim objektima evidentirana na Sredstvima u pripremi, te na osnovu rezultata procjene izvršiti naknadno usklađivanje vrijednosti imovine u poslovnim knjigama javnog preduzeća uz priznavanje efekata u tekućem izvještajnom periodu;

· Potrebno je unaprijediti interne kontrole koje se odnose na ažurnu razmjenu informacija odnosno dokumentacije o potraživanjima uz redovno sravnjavanje stanja između revidiranog subjekta i organizacionih jedinica u čijoj nadležnosti je naplata potraživanja sa ciljem osiguranja jednoobraznosti knjiženja, realnog iskazivanja potraživanja i dosljedne primjene regulative;

· Unaprijediti interne kontrole upravljanja sumnjivim i spornim potraživanjima koje se odnose na definiranje procijenjenog postupanja svih aktera u procesu na način da se osigura: 

· ažurno identifikovanje nenaplativih sumnjivih i spornih potraživanja za otpis u skladu sa zakonskom regulativom;

· preispitivanje dospjelosti potraživanja prilikom godišnjeg popisa sa dužnom pažnjom kojim će se osigurati ažurno poduzimanje radnji na naplati potraživanja i prenošenje na sumnjiva i sporna potraživanja;

· Potrebno je analizirati uspostavljenu proceduru za prijenos potraživanja na sumnjiva i sporna potraživanja na način da se ista prenose nakon isteka roka za naplatu od šest mjeseci i za potraživanja za koje je utvrđen kraći rok dospjelosti; 

· Internim aktom utvrditi kriterije po kojima će se jasno razlikovati karakteristike naknada koje se ostvaruju kao povremene samostalne djelatnosti od karakteristika naknada koje imaju karakter prihoda od nesamostalne djelatnosti, a što će biti uslov za primjenu odgovarajućeg poreznog tretmana naknade po osnovu rada u komisijama (obračun „malih doprinosa“ ili „punih doprinosa“). U vezi sa navedenim odrediti da li će se za poslove koji imaju karakteristike nesamostalne djelatnosti formirati komisije sa pravom na isplatu naknada i u kojim slučajevima;

· Unaprijediti evidentiranje isplata na način da se:

· Vrši evidentiranje isplaćenih poslaničkih paušala na obračunskom listu OLP-1021 u skladu sa članom 29. Pravilnika o primjeni Zakona o porezu na dohodak;

· Osigura potpunost podataka o isplaćenim naknadama, porezima i doprinosima u obrascu za godišnje izvještavanje o ukupno isplaćenim primanjima od drugih samostalnih djelatnosti, te prilikom dostavljanja godišnjeg izvještaja o ukupno isplaćenim primanjima primaocima naknada osigurati da svi primaoci naknade budu obavješteni o mogućnostima preuzimanja mjesečnih primjeraka obračuna u slučaju potrebe;

· Izvršiti kroz upravni postupak provjeru parametara koji se koriste u obračunu komunalne naknade za pravna i fizička lica (proširenje proizvodnih i poslovnih prostora, provjeriti zonu u kojoj pravna i fizička lica obavljaju djelatnost i dr.);

· Kratkoročna potraživanja realno i tačno iskazati, vršiti procjenu vrijednosti pojedinačnih potraživanja, te kontinuirano poduzimati zakonom propisane mjere naplate potraživanja u skladu sa Zakonom o budžetima u FBiH;

· Izvršiti preknjižavanje kratkoročnih potraživanja na sumnjiva i sporna potraživanja;

· Ovjerenim konfirmacijama potvrditi vjerodostojnost iskazanih potraživanja, a istim obuhvatiti pojedinačna zaduženja po neplaćenim računima; 

· Osigurati vođenje pomoćne knjige svih potraživanja, te vršiti kontinuirano usaglašavanje pomoćne evidencije sa knjigovodstvenom, te usklađivanje knjigovodstvenog stanja sa stvarnim stanjem kratkoročnih potraživanja;

· Bez obzira što su pokazatelji zaduženosti i likvidnosti u Društvu za 2021. godinu bili na zadovoljavajućoj razini, treba uzeti u obzir nešto lošiji neto novčani tok krajem 2021. godine nego krajem 2020. godine, veći iznos potraživanja od kupaca u zemlji u 2021. u odnosu na 2020. godinu, te rezultate revidiranja ECL matrice, pa je potrebno još dosljednije i u propisanim rokovima koristiti sve raspoložive instrumente naplate potraživanja radi nastavljanja trenda redovitog izmirivanja obaveza u Društvu;

· Izvršiti analizu svih sredstava Društva koja su evidentirana kao sredstva u pripremi, a koja se dijelom ili u cijelosti trenutno nalaze u upotrebi, a sa ciljem identifikovanja i otklanjanja preporuke za okončanje procesa kolaudacije odnosno, rezervisanja pripadajućih troškova korištenja. Po obavljenoj analizi sačiniti izvještaj, te o rezultatima iste izvijestiti Upravu Društva;

· Najmanje dva puta godišnje Upravi Društva podnositi izvještaj o stalnim sredstvima koja su računovodstveno evidentirana kao sredstva u pripremi, ali su funkcionalno u određenoj mjeri stavljena u upotrebu, a izvještaj bi trebao sadržavati i usporedbu sa prethodnim izvještajima.
d) Transferi, projekti i subvencije
· Sačiniti tematski plan okončanja projekta TR i RO, uključivo rok završetka i implementaciju, a koji uzima u obzir i donošenje i primjenu zakonske regulative Agencije, nabavku IT alata, migraciju podataka i edukaciju zaposlenika, te sve druge neophodne aktivnosti za finaliziranje projekata;

· Potrebno je provesti aktivnosti, te donijeti interne akte/pravila/procedure o vrsti, načinu i rokovima raspodjele vlastitih sredstava i iste uskladiti sa Uredbom o vrsti vlastitih prihoda i načina i rokova raspodjele. Potrebno je provesti aktivnosti ažuriranja sistema internih kontrola: kontrolno okruženje, u skladu sa Zakonom o FUK-u, odnosno, revidirati kontrolne aktivnosti koje se temelje na pisanim pravilima i principima, postupcima i drugim mjerama, koje se uspostavljaju, radi ostvarenja ciljeva korisnika javnih sredstava, smanjenjem rizika na prihvatljiv nivo, te ih po potrebi poslovanja škole dalje razrađivati. Na osnovu ovog zakonskog propisa, svaki budžetski korisnik treba da ima pisano pravilo u vezi procesa rada, odnosno, izrađenu mapu procesa, koja se odnosi na sve poslovne procese unutar budžetskog korisnika.

· Potrebno je da resorna Ministarstva koja ne vode internu Rekapitulaciju dodijeljenih sredstava istu uspostave u narednom periodu, kako bi se prilikom vršenja svih kontrola, a naročito prilikom vršenja kontrole od strane imenovane Komisije za vršenje kontrole nad utroškom dodijeljenih sredstava imali sveobuhvatniji pregledi dostavljene dokumentacije, a sve u skladu sa Smjernicama o minimalnim standardima dodjele budžetskih sredstava putem transfera i subvencija u Federaciji Bosne i Hercegovine;

· Pribavljati potrebna mišljenja za finansijske odredbe u skladu sa Smjernicama o minimalnim standardima dodjele budžetskih sredstava putem transfera i subvencija u FBiH, pri izradi prijedloga dokumenata;

· Definirati zadatke Komisije u skladu sa Smjernicama, dopuniti, pored definiranih zadataka i način provođenja povrata nenamjenski utrošenih sredstava, te proces naplate po ugovorenim instrumentima osiguranja, odrediti okvirne rokove za provođenje definiranih zadataka Komisije;  

· Izraditi tipske ugovore, tj. Opće uslove ugovora za izvođače, za nadzore, projektovanje i reviziju projekata, te postaviti jednake uslove u pogledu rokova plaćanja, načina obračuna kamata za zakašnjela plaćanja i ostalo, te time dovesti sve dobavljače u jednak položaj; 

· Utvrditi nadležnosti za realizaciju sredstava koja se planiraju na kontu Kapitalnih transfera općinama i nakon toga provesti aktivnosti na usklađivanju u planiranju na odgovarajućim pozicijama, kao i realizaciji sredstava na osnovu utvrđenih nadležnosti;

· Sredstva na ime sanacionih programa planirati na osnovu jasno utvrđenog plana sanacije preduzeća, sa definiranim ciljevima koji se žele postići, a uvažavajući odredbe Zakona o sistemu državne pomoći u Bosni i Hercegovini;

· Unaprijediti sistem nadzora nad realizacijom sporazuma kako bi Ministarstvo imalo adekvatne povratne informacije o realizaciji projekta koje sufinansira; 

· Kroz sveobuhvatne analize mjeriti učinke dodijeljenih transfera, u cilju procjene da li je realizacija projekata doprinijela ostvarivanju unaprijed zadatih ciljeva;

· Osigurati da se u predmetima nalaze e-mailovi koje poslodavci dostavljaju Službi mjesečno uz obavijesti o uplati doprinosa za sufinansiranje osobe, kao i e-mailovi kojima Služba, nakon provjere na portalu Porezne uprave FBiH, obavještava Zavod o ispunjenim uslovima za isplatu;

· Unaprijediti interne kontrole kod praćenja realizacije izvođenja radova ugovorenih za kapitalne projekte putne infrastrukture i poslove održavanja puteva i to za: dosljedno dokumentovanje svih podataka u građevinskim dnevnicama na način definiran ugovorima (konstatovanje uvođenja izvođača u posao, početak izvođenja radova i datum završetka radova), kao i svih podataka potrebnih za praćenje realizacije zaključenih ugovora;

· Uspostaviti Registre pravnih subjekata korisnika budžetskih sredstava, kontrolisati  njihov pravni status, kao i status njihovih organa uprave;

· Registri pravnih subjekata treba da sadrže sljedeće podatke o pravnom subjektu:

· Upis u sudski registar  i/ili registar nadležnog ministarstva i eventualne izmjene registra;

· Organi uprave i odgovorno lice;

· ID broj;

· Po okončanju svake poslovne godine dostavljene bilanse uspjeha i bilanse stanja udruženja;

· Ugovorima precizirati u koje namjene se dodjeljuju sredstva i shodno tome kontrolisati utrošak sredstava. Utrošak sredstava se pravda sljedećim dokumentima: 

· Odlukom ili drugim dokumentom (npr. pravilnikom, kriterijima i sl.) organa uprave organizacije kojim se odobrava ta vrsta troška; 

· Sklopljenim ugovorima sa isplatiocem određene vrste naknade i dokazom da su prilikom isplate naknade obračunati i plaćeni pripadajući porezi i doprinosi, a prema poreznoj regulativi u FBiH; 

· Ugovorima o vršenju neke usluge (ako se obavlja kontinuirano, npr. knjigovodstvene usluge) ili;

· Fakturama (računima) sa pripadajućim fiskalnim računom (kopirani fiskalni račun ne smije prikrivati bilo koji dio fakture; 

· Potrebno je da nadležna Služba dodatno zahtjeva dokumentaciju kao i izvještaj o utrošenim sredstvima, da se u prilogu izvještaja zahtijeva dostava originalne i potpune dokumentacije u skladu sa utvrđenim nepravilnostima. Primjenjivati minimalne standarde dodjele sredstava putem javnog poziva, sadržaj javnog poziva i druge elemente;

· U cilju osiguranja zakonitog i transparentnog utroška sredstava transfera, u skladu sa članom 37. Zakona o izvršenju Budžeta Federacije Bosne i Hercegovine za 2022. godinu („Službene novine Federacije BiH“, broj: 25/22) i tačkom 58. Smjernica, javno objaviti liste primalaca odobrenih budžetskih sredstava (novčanih sredstava) putem oglasne ploče ili internet stranice Ministarstva, ili na drugi način, poštujući pri tome propis o zaštiti ličnih podataka;

· Izvještavanje o namjenskom utrošku transfera po pojedinačnim programima potrebno je unaprijediti na način da se korisnici obavežu na opisno (programsko) izvještavanje, kao i da uz predviđene obrasce finansijskog izvještavanja obavezno dostavljaju dokaznu dokumentaciju kojom dokazuju svaki pojedinačni iskazani trošak, a u smislu minimalnog sadržaja izvještavanja iz tačke 82. Smjernica. 

e) Ostalo (IT revizije, revizija učinka, revizije FUK, revizije fin. izvještaja i dr.) 

· Raditi na potrebnim nadogradnjama IT sistema kao temelja poslovnog odlučivanja i izvještavanja, njegovom održavanju i zaštititi od neovlaštenog korištenja;

· Sačiniti i realizirati dinamički plan izmirenja ukupnih neizmirenih obaveza za poreze i doprinose po rješenjima poreznih organa, kako bi se smanjio rizik od gubitka vlasništva za nekretnine date pod hipoteku, kao i drugih obaveza prema zaposlenicima i državi;

· Riješiti imovinsko prave odnose za cjelokupnu imovinu, pribaviti relevantnu dokumentaciju i izvršiti usklađivanje knjigovodstvenih evidencija sa zemljišnim knjigama vodeći računa o Zakonu o stvarnim pravima FBiH;

· Potrebno je ažurirati Plan održavanja IKT sistema (sačinjen 2015. godine) sa utvrđenim rasporedom preventivnih i funkcionalnih servisa uzimajući u obzir proceduru Rada IKT službe i sistema koji nisu obuhvaćeni planom, te ažurirati nazive radnih mjesta radnika odgovornih za održavanje istih, a u skladu sa novim Pravilnikom o radu Društava i trenutnim kadrovskim kapacitetima; 

· Potrebno je da rukovodioci organizacionih jedinica koje vrše unos i kontrolu unesenih podataka u Dnevni izvještaj saobraćaja, Izvještaj o stanju putničkog servisa i Charge note, preispituju postojeći način kontrole i daju prijedloge za unapređenje iste, po mogućnosti za svaku vrstu do sad registrovane greške, a koja bi bila efikasna i blagovremena i koja bi eliminisala i umanjila mogućnost greške u narednom periodu, kao i da svi zaposleni koji su zaduženi za kontrolu istu provode sa dužnom pažnjom, a ukoliko nemaju dovoljno znanja o načinu provođenja kontrole, dobiju odgovarajuću edukaciju;

· Uskladiti uputstvo fizičke i tehničke zaštite u vezi sa Pravilnikom o radu gdje bi i neposredni rukovodilac imao Odluku o prekovremenom radu od strane direktora preduzeća ili izvršnog direktora;

· Razmotriti mogućnost korištenja mehanizma preraspodjele radnog vremena za sate prekovremenog rada, rada u dane sedmičnog odmora i praznika, umjesto plaćanja istih;

· Intenzivirati mjere naplate kod kupaca koji imaju veći broj neplaćenih računa tekućeg perioda uz već značajne iznose potraživanja koja se vode na kontu sumnjivih i spornih potraživanja;

· Izvršiti procjenu rizika povezanu sa obradom ličnih podataka poput slučajnog ili nezakonitog gubitka, izmjene, neovlaštenog odavanja ili pristupa ličnim podacima koji su preneseni, pohranjeni ili na drugi način obrađivani, a što osobito može dovesti do fizičke, materijalne ili nematerijalne štete. U skladu sa dobijenim rezultatima potrebno je izvršiti zaštitu ličnih podataka uključivo enkripciju za visokorizične podatke;

· Pri daljem razvoju toplifikacionog sistema razvijati tehničko-tehnološka rješenja procesa proizvodnje toplotne energije u smjeru postojanja alternativnih rješenja uz osnovni energent za rad kotlovskih postrojenja koja bi omogućila snabdjevanje toplotnom energijom za sve korisnike toplifikacionog sistema. U tu svrhu je potrebno izraditi strateški akcioni plan, kao poseban dokument ili kao dio strateških planova Preduzeća, sa jasnim rokovima prilagođavanja postojećeg toplifikacionog sistema Preduzeća sa ciljem potpune pokrivenosti alternativnim rješenjima proizvodnje toplotne energije. Predloženi rokovi: odmah, kontinuirano;

· Primjenjivati u potpunosti postojeći informacioni sistem na način da isti osigura potrebnu podršku svim službama za upravu u praćenju predmeta i kreiranja odgovarajućih izvještaja. Uspostaviti i voditi evidenciju o broju nekompletnih predmeta, nivou nekompletnosti i vremenu potrebnom za kompletiranje, a koje imaju direktan utjecaj na vrijeme rješavanja predmeta odnosno, vrijeme trajanja postupka;  
· Potrebno je od strane ljekarske komisije Zavoda napraviti modificirani obrazac (ili uputnicu Zavodu), na kojem bi ljekarska komisija davala svoju saglasnost uz navođenje razloga za odobrenje, odnosno, odbijanje liječenja u zdravstvenim ustanovama van  kantona, te na kojem bi se nalazili i svi navodi iz mišljenja Kantonalne bolnice, sa poukom o pravnom lijeku, a isto bi činio i sastavni dio uputnice i osnov za plaćanje odobrenog liječenja van kantona od strane računovodstva Zavoda. Komisija bi trebala u svom radu da više posveti pažnje svakom zahtjevu koji dođe na odlučivanje i cijeniti stvarnu opravdanost zahtjeva za upućivanje osiguranog lica na liječenje u zdravstvene ustanove van kantona, te da sve zdravstvene usluge ili određeni vid liječenja koji se mogu obaviti u ugovornim zdravstvenim ustanovama u kantonu uputi u iste radi liječenja, odnosno, kad god je to moguće, smanji povećanje osiguranih lica na liječenju van kantona;

· Izvršiti adekvatnu analizu sudskih i drugih postupaka koji se vode pred nadležnim organima u kojima je Društvo stranka u postupku, za koje je po procjeni Društva, potrebno angažovati advokate, a navedenom analizom potrebno je obuhvatiti i konsultantske usluge;

· Uspostaviti adekvatne interne kontrole u praćenju rješavanja upravnih postupaka koje obuhvataju: redovno i kontinuirano praćenje rješavanja upravnih stvari u upravnom postupku, provođenje ispitivanja zadovoljstva korisnika usluga, analiziranje efikasnosti rješavanja upravnih postupaka i sačinjavanje periodičnih izvještaja za općinskog načelnika sa ciljem unapređenja rada;

· Analizirati uvažene žalbe i predložiti mjere za smanjenje rizika od poništenja prvostepenih rješenja općinskih službi sa ciljem unapređenja kvaliteta upravnih postupaka;

· Preispitati predmete za koje je utvrđeno da predstavljaju rizik od prevara, predložiti mjere za rješavanje istih, te dostaviti izvještaj općinskom načelniku i Pravobranilaštvu Općine;

· Za predmete koji mogu dovesti do značajnih finansijskih gubitaka izvršiti analizu u smislu da se u obzir uzmu svi slučajevi gdje je stranka tražila naknadu za eksproprijaciju, analizirati i predložiti mjere rješavanja;

· Mišljenja smo da je potrebno zaključiti sporazume sa općinama, u cilju definiranja međusobnih prava i obaveza pri provođenju aktivnosti definiranih sporazumom o suradnji u oblasti primjene informacionog sistema SOTAC, kao i drugih pitanja od značaja za realizaciju prava utvrđenih Zakonom o socijalnoj zaštiti civilnih žrtava rata i zaštiti porodice sa djecom;
· Utvrditi u svim općinama Kantona ko ispunjava uslove da bude budžetski korisnik u skladu sa Pravilnikom o utvrđivanju i načinu vođenja registra budžetskih korisnika budžeta u FBiH („Sl. novine FBiH“, broj: 30/14), uključujući ustanove koje ispunjavaju uslove da se registruju kao općinski budžetski korisnici. Na osnovu toga formirati općinski Registar budžetskih korisnika;

· U općinama u kojima su zasebno osnovani JP za stambeno komunalne djelatnosti i lokalne puteve uskladiti njihovo osnivanje sa pravnog aspekta (između ostalih akata Zakon o komunalnim djelatnostima Kantona i Zakon o cestama FBiH. Izvršiti zakonsku usklađenost prikupljanja i uplate prihoda od komunalne naknade; 

· Uskladiti Zakon o koncesijama Kantona sa odredbama Zakona o koncesijama FBiH u dijelu koji se odnosi na donošenje Dokumenata politike dodjele koncesija (čl.14.);

· Kantonalno MP i MPVŠ trebaju izraditi interne akte u skladu sa članom 23. Zakona o koncesijama kojima će se definirati svi postupci vezani za predmet koncesije;

· U skladu sa svojim nadležnostima Odjeljenje poljoprivrede Kantonalnog MPVŠ treba inicirati u svim općinama donošenje planova gospodarenja poljoprivrednim zemljištem na osnovu kojih MPVŠ treba sačiniti evidenciju istog;

· Formirati potpunu bazu podataka vezanih za šume na način da se izvrši popis šuma na području Kantona koji će sadržavati sve bitne informacije za sva općinska šumskoprivredna područja;

· Regulirati granice i korištenje svih lovišta na području Kantona; 

· Uspostaviti informacioni sistem voda za područje Kantona koji će sadržavati sve evidencije propisane članom 28. Kantonalnog zakona o vodama;

· Dopuniti postojeću Instrukciju o evidentiranju potraživanja od koncesionara na način da se njome definiraju evidentiranja potraživanja za sve neporezne prihode;

· U skladu sa čl. 163. i 164. Poslovnika Skupštine Kantona resorna ministarstva (MP i MPVŠ) trebaju pribaviti autentično tumačenje člana 23. Zakona o koncesijama.
	INFORMACIJE O STATUSU IMPLEMENTACIJE PREPORUKA SADRŽANIH U IZVJEŠTAJIMA INTERNE REVIZIJE:

Najveći broj nerealiziranih preporuka datih u 2021. godini i kontrolisanih u 2022. godini, ukazuje na nedostatak internih propisa poput Pravilnika o radu, Pravilnika o unutrašnjoj organizaciji i sistematizaciji radnih mjesta i drugi interni propisi, nepostojanost sistema internih kontrola, kao i na neusklađenost poslovanja sa propisima, politikama i procedurama. Kontrolne aktivnosti koje se zasnivaju na pisanim pravilima i principima nisu uspostavljene u cilju zaštite imovine, obaveza i drugih resursa, gubitaka koji mogu nastati lošim upravljanjem i neopravdanim trošenjem i korištenjem budžetskih sredstava;  

Interni revizori u javnom sektoru u Federaciji su u 2022. godini obavili ukupno 596 revizija u kojima su dali 2491 preporuku. Od datih preporuka u 2022. godini, njih 948 (38%) je realizirano, a od 1543 neprovedene preporuke, njih 1093 još uvijek je u roku za provođenje. Preporuka kojima je istekao rok za provođenje bilo je 450, odnosno oko 18% od ukupno datih preporuka, što je nastavak trenda iz prošle godine i nije dobar pokazatelj. S obzirom da je, u skladu sa članom 8. Zakona o internoj reviziji, rukovodilac organizacije odgovoran za uspostavljanje i funkcioniranje adekvatne i efikasne funkcije interne revizije, kao i za provođenje datih preporuka, potrebno je da rukovodioci odgovornije pristupe realizaciji datih preporuka u cilju poboljšanja poslovanja.
U nastavku su dati tabelarni i grafički prikazi odnosa provedenih i neprovedenih preporuka u 2021. i 2022. godini.

Tabela 8. Prikaz odnosa provedenih i neprovedenih preporuka u ukupno datim preporukama u 2021. i 2022. godini

Broj datih preporuka

Broj provedenih preporuka

Neprovedene preporuke navedene u izvještajima

Ukupan broj neprovedenih preporuka

Istekao rok za provođenje

U roku za provođenje

2021.

2746

797

1949

502

1447

2022.

2491

948

1543

450

1093

Slika 2. Grafički prikaz odnosa provedenih, neprovedenih i preporuka u roku za provođenje u ukupno datim preporukama u 2022. godini

Kao razlozi za neprovođenje preporuka, između ostalog, navodi se da zbog kompleksnosti problematike, za potpunu realizaciju određenih preporuka je potreban duži vremenski period kao i angažman ostalih instanci (resorno ministarstvo, Vlada FBiH, itd.), promjene u organizaciji (promjena odgovornog lica), kao i nedostatak kapaciteta za implementaciju preporuka, loš sistem internih kontrola i nedovoljan angažman neposrednih rukovodilaca na uspostavi i jačanju istih, zbog povezanih projekata koji su ili u fazi implementacije ili su obustavljeni itd.

Međutim, ima i pozitivnih primjera koje interni revizori navode u svojim godišnjim izvještajima i gdje rukovodilac ima aktivan pristup u realizaciji preporuka, te poduzima konkretne korake u identificiranju procesa visokog rizika na način da se isti prate u kontrolisanom okruženju i sa jasnim nosiocima odgovornosti za zakonsku i svaku drugu ispravnost pojedinačnih aktivnosti tog procesa. Postoje i rukovodioci koji nakon svake preporuke izdaju usmene naloge odgovornim licima da poduzmu mjere na otklanjanju uočenih propusta ili nedostataka u radu. Također, navedeno je i da su značajne aktivnosti poduzete za provođenje preporuka iz revizorskog izvještaja za Reviziju upravljanja rashodima za režijske troškove u dijelu aktivnosti na racionalizaciji troškova fiksne telefonije i reduciranju troškova za usluge odvoza smeća u kolektivnom naselju, unapređenja internih kontrola kroz donošenje internih akata, raspodjelu poslova, nabavku usluga interneta za sve mjesne zajednice postupkom javne nabavke, unapređenjem kontrola u vezi sa dugovanjima za režijske troškove, donošenje potrebnih pisanih internih procedura (Uputstvo za izradu izjave o fiskalnoj odgovornosti, Odluka o visini naknade za troškove prijevoza na posao i sa posla zaposlenika gradskih organa uprave, Odluka o organizovanju i provođenju javnih rasprava, definiranje prihvatljivih troškova kod dodjele transfera), ostala unapređenja vezana za vođenje evidencija i usklađenost sa propisima (nadogradnja softverskog programa – knjige kapitalne imovine koja sadrži propisane elemente definirane Pravilnikom o knjigovodstvu budžeta u Federaciji Bosne i Hercegovine, unificiranje knjigovodstvenog evidentiranja itd. Nadalje, inicirani su operativni sastanci sa resornim ministarstvom u cilju usklađivanja podzakonskih akata koje provodi zavod (uključujući odredbe Odluke o listi lijekova koji se finansiraju sredstvima federalnog fonda solidarnosti), okončani postupci likvidacije rashodovanih sredstava po popisu za 2021. godinu, djelimično unaprijeđeni kontrolni mehanizmi u okviru programa, usklađena primjena uputstava za Ino osiguranike kod svih zdravstvenih ustanova.
OPĆA PROCJENA SISTEMA FINANSIJSKOG UPRAVLJANJA I KONTROLE

Opća procjena sistema FUK zasniva se na procjeni adekvatnosti internih kontrola, odnosno odgovara na pitanje da li su postojeće interne kontrole odgovarajuće uspostavljene kako bi spriječile aktiviranje potencijalnih rizika i pomogle u ostvarivanju postavljenih ciljeva i daje se samo za područja za koja su tokom godine obavljene interne revizije.

U nastavku slijede opće procjene sistema iz godišnjih izvještaja o aktivnostima interne revizije u 2022. godini:

· Analizom funkcioniranja uspostavljenog sistema internih kontrola uočeno je da kod većine revidiranih budžetskih korisnika nije uspostavljen sistem internih kontrola, nisu donesene pisane procedure sa ciljem uspostavljanja kontrolnih aktivnosti, a na osnovu kojih bi se osigurao značajan utjecaj na odgovornost zaposlenika vezano za provođenje kontrola i finansijskog upravljanja rizicima. Nisu poduzete dovoljne aktivnosti kod pojedinih budžetskih korisnika u dijelu koji se odnosi na procjenu rizika, usklađivanje propisa sa važećom zakonskom regulativom, imenovanje koordinatora za finansijsko upravljanje i kontrolu, donošenje internih akata procedura i evidencija, a kako bi se uspostavio i implementirao sistem finansijskog upravljanja i kontrole zasnovan na COSO modelu, u skladu sa zakonskim propisima;

· Revizijom učinka za proces rješavanja upravnih stvari u upravnom postupku utvrđeno je da nisu uspostavljene adekvatne interne kontrole u praćenju rješavanja upravnih postupaka;

· Revizijom kancelarijskog poslovanja utvrđeno je da sistem internih kontrola zadovoljava uz manje značajne nedostatke, jer sve aktivnosti ne obavljaju se u skladu sa principima tačnosti, ekspeditivnosti, jednoobraznosti, ekonomičnosti i odgovornosti. Utvrđeni su nedostaci kod organizacije pomoćnih pisarnica, način signiranja, evidentiranja, razvođenja predmeta i kontrole završnih predmeta poslovanja;

· Postoje izvjesna odstupanja od primjene propisa ili izostanak općih akata, što umanjuje efikasnost ukupnog stanja internih kontrola u organu uprave i povećava rizik od nastanka štetnih događaja, koji mogu utjecati na poslovanje organa uprave. Ovo se uglavnom odnosi na opće akte organa uprave.

· Općenito, potrebno je redovno usklađivanje i ažuriranje općih akata organa uprave, u skladu sa izmjenama i donošenjem propisa višeg ranga. 

· Interne kontrole u određenim revidiranim područjima su adekvatne (prava kontrola na pravom mjestu i u skladu sa rizikom), konzistentno primijenjene tj. provode se sa dužnom pažnjom od svih uključenih radnika i kroz sve vrijeme, efektivne/ekonomične i sveobuhvatne, razumne i integrirane sa općim ciljevima subjekata, dok pojedine nisu dovoljno funkcionalne, što je navedeno u nalazima i preporukama revizorskih izvještaja; 

· Uspostavljen je sistem internih kontrola koji ima slabosti i nedostataka i isti je potrebno znatno unaprijediti primjenjujući odredbe Zakona o FUK-u, Pravilnika o primjeni odredbi Zakona o FUK-u, Smjernice za upravljanje rizicima u javnom sektoru, donijeti pravilnike utvrđene Smjernicama, utvrditi mapu procesa i rizike, te vršiti samoprocjenu internih kontrola u skladu sa Pravilnikom o provođenju FUK-a;

· Na osnovu obavljenih revizija, možemo konstatovati da su interne kontrole u pojedinim zavisnim društvima djelimično zadovoljavajuće, dok je kod pojedinih društava potrebno poduzeti značajnije aktivnosti na uspostavi sistema internih kontrola; 

· Utvrđeni rokovi i odgovorne osobe za realizaciju preporuka;

· Unose se ugovori odmah nakon što dođe potpisan od strane dobavljača;

· Usklađeni su propisi sa internim aktima;

· Primjenjuju se pravila i procedure;

· Uređeni novi pravilnici i procedure;

· Uprava je donijela Plan poslovanja 2022-2024. godinu, te će se isti izrađivati na rolling principu;

· Izvršeno je ažuriranje registra vrste isplata, odnosno, registra koji nisu u primjeni, arhivirani su u neaktivne i izvršeno ažuriranje aktivnih naziva registra;

· Nakon analize nematerijalne imovine, provedeno sređivanje evidencija nematerijalne imovine (smanjenje vrijednosti za imovinu koja nije zadovoljavala propisane uslove priznavanja);

· Primijenjene funkcionalnosti modula osnovnih sredstva što je olakšalo proces praćenja materijalne i nematerijalne imovine i svih promjena na imovini uključujući mogućnost dobivanja različitih izvješća;

· Nezadovoljavajuća što podrazumijeva da Javno preduzeće nije uspostavilo sistem internih kontrola na zadovoljavajućem nivou, te je uočen značajan prostor za poboljšanje;

· Uspostavljeni sistem finansijskog upravljanja i kontrola u revidiranim područjima daje razumnu sigurnost ostvarenja postavljenih ciljeva ministarstva;

· Uspostavljen je sistem internih kontrola, ali su uočene slabosti. Zbog  pada sistema elektronskog protokola „DMS sistem“, pričinjena je značajna šteta Općini. Kancelarijsko poslovanje se u svim aktivnostima ne obavlja u skladu sa principima tačnosti, ekspeditivnosti, jednoobraznosti, ekonomičnosti i odgovornosti. Utvrđeni su nedostaci kod organizacije pomoćnih pisarnica, načina signiranja, evidentiranja, razvođenja predmeta i kontrole završnih predmeta;

· Mišljenja smo da je sistem finansijskog upravljanja i kontrola zadovoljavajući iz razloga što Društvo ima efikasno uspostavljeno kontrolno okruženje koje se očituje nizom usvojenih internih pravilnika, procedura, smjernica, odluka, rješenja i što su jasno razgraničene obaveze i odgovornosti zaposlenika po svakom poslovnom procesu. U Društvu se kontinuirano poduzimaju potrebne kontrolne aktivnosti kako bi se što efikasnije upravljalo identificiranim rizicima, a time i potreban nadzor nad istima;

· Zadovoljavajuća usaglašenost rada i poslovanja sa važećom zakonskom regulativom;

· Javna sredstva troše se na odgovarajući način, promovira se princip „vrijednost za novac“, kao i visoki standardi upravljanja resursima;

· Može se konstatovati da sistem finansijskog upravljanja i kontrole ima određene nedostatke koji mogu dovesti do propusta u izvršavanju aktivnosti organizacije. U tom smislu isti svakako treba unapređivati u skladu sa preporukama, kako interne revizije, tako i preporukama datim od strane Ureda za reviziju institucija u FBiH;

· Zbog velikog broja nerealizacije prihvaćenih revizorskih preporuka još uvijek ima prostora za unapređenje svih revidiranih sistema internih kontrola;

· Sistem finansijskog upravljanja i kontrola po revidiranim procesima je dobrim dijelom ustrojen usvajanjem niza pravilnika, uputa, procedura i smjernica, podjelom ovlasti i odgovornosti svih sudionika procesa, ali je nedostatan u dijelu provođenja dodijeljenih aktivnosti kao i provođenja nadzora/monitoringa realizacije svih procesnih aktivnosti.

· Opća procjena sistema FUK-a u revidiranim područjima je adekvatna. Detektirane slabosti ne utječu na funkcionalnost sistema i kontrola. Slabosti se odnose na primjenu postojećih kontrola od strane rukovoditelja te unapređenje mjesečnih izvještaja od službi. Detektirane IT slabosti adekvatno su ispraćene i unaprijeđene u  okviru novog finansijskog plana i procedura.


SLUČAJEVI KOJI SU UKLJUČIVALI KRŠENJE PROPISA

Određene poslovne aktivnosti uključivale su i nedosljednu i paušalnu primjenu propisa na što je ukazano kroz obavljene revizije:

· Naknade za prekovremeni rad isplaćivane su na osnovu pojedinačnih rješenja za svaki mjesec u kojima je utvrđen broj ostvarenih prekovremenih sati, te broj izvršioca, međutim istim nije precizno naznačena i vrsta poslova, što nije u skladu sa članom 2. stav (2) Uredbe o naknadama koje nemaju karakter plaće.  Predočena dokumentacija sadrži izvještaje o prekovremenom radu, ali u pojedinim slučajevima ne sadrži evidencije o vremenu u kojem je obavljan prekovremeni rad. 
· Uvidom u Budžet Ministarstva za 2022. godinu, Odluku o usvajanju programa utroška sredstava sa kriterijima raspodjele sredstava tekućih i kapitalnih transfera utvrđenih budžetom Kantona za 2022. godinu i Plan javnih nabavki Ministarstva za 2022. godinu uočeno je da su u pojedinim slučajevima planom nabavki obuhvaćene nabavke koje su navedenom odlukom i budžetom raspoređene na ekonomskom kodu 615300 - kapitalni transferi neprofitnim organizacijama. S obzirom na to da je Ministarstvo u tim slučajevima planiranje i realizaciju sredstava vršilo na ekonomskom kodu kapitalnih transfera, a nabavku provodilo u svoje ime i svoj račun, ne možemo potvrditi da je adekvatno primijenilo Računovodstvene politike za budžetske korisnike i trezor Kantona i Pravilnik o knjigovodstvu budžeta u Federaciji Bosne i Hercegovine prilikom planiranja i realizacije sredstava;

· Analizom predočenih ugovora, utvrđeno je da u pojedinim slučajevima u istim nije predviđena odredba iz člana 72. stav (6) Zakona o javnim nabavkama koji propisuje da ugovorni organ u ugovoru obavezno postavlja uslov da ponuđač kojem je dodijeljen ugovor o javnoj nabavci nema pravo zapošljavati, u svrhu izvršenja ugovora o javnoj nabavci fizička i pravna lica koja su učestvovala u pripremi tenderske dokumentacije ili su bili u svojstvu člana ili stručnog lica koje je angažirala komisija za nabavke, najmanje šest mjeseci po zaključivanju ugovora, odnosno od početka realizacije ugovora;

· Ne vode se sve osnovne i pomoćne knjige na način propisan Pravilnikom o kancelarijskom poslovanju FBiH („Sl. novine FBiH“, broj: 96/19) – evidencije: Knjiga za otpremu računa i Rokovnik predmeta, ne vode se nikako. Obrasci „Karton za službena glasila i časopise“, „Knjiga primljenih računa“ i „Knjiga za otpremu pošte putem poštanske službe“ vode se, ali ne na propisanim obrascima (broj 10.,11. i 17.);

· Odluka o visini blagajničkog maksimuma nije usklađena sa odredbama Uredbe o uslovima i načinu plaćanja gotovim novcem i Pravilnika o blagajničkom poslovanju; 

· Nalozi za službena putovanja ne sadrže popunjene sve elemente propisane Uredbom o naknadama troškova za službena putovanja i Pravilnika o naknadama troškova službenog putovanja; 

· Nepoštivanje: Zakona o javnim nabavkama i podzakonskih i internih procedura u javnim nabavkama, Zakona o računovodstvu i reviziji;
· Doneseno rješenje o imenovanju komisije za javne nabavke koje nije u skladu sa Pravilnikom o uspostavljanju i radu komisije za javne nabavke (u komisiji ne mogu biti članovi upravnog odbora i na taj način se osigurava da isti nisu u sukobu interesa);
· Za pojedine nabavke za koje je bio zadužen rukovodilac IT-a utvrđeno je kašnjenje u pokretanju gdje nije obrazložen razlog kašnjenja;
· Utvrđeno je da službe nisu dostavljale zahtjev za nedostajućim sredstvima uz mjesečni izvještaj o radu što je propisano članom 49. stav 2. Zakona o posredovanju u zapošljavanju i socijalnoj sigurnosti nezaposlenih osoba („Sl. novine FBiH“, br.41/01, 22/05, 9/08).
SLUČAJEVI PROSLIJEĐENI TOKOM GODINE TUŽILAŠTVU

· Prema podacima Pravobranilaštva, podnesena je jedna krivična prijava protiv NN lica. Prijava se odnosila na djelo koje je počinjeno u prostorijama MZ, kojom prilikom je NN lice protivpravno ušlo u unutrašnjost prostorija i otuđilo određen broj predmeta. Također, općina je zaprimila Zahtjev MUP-a Kantona za dostavu dokumentacije vezanu za navode nepravilnosti počinjene u općini po pitanju ustupanja javnih dobara u korist fizičkog lica u objekat investitora.
PRIJEDLOZI ZA RAZVOJ I UNAPREĐENJE INTERNE REVIZIJE

U svojim godišnjim izvještajima interne revizije za 2022. godinu, interni revizori su dali više prijedloga i sugestija za razvoj i unapređenje interne revizije, a u nastavku izdvajamo neke od njih:

· Veće učešće na kongresima, simpozijima, konferencijama, seminarima, radionicama i ostalim vrstama edukacije u zemlji i inozemstvu;

· Usklađivanje sistematizacije odjela za internu reviziju sa odredbama Pravilnika o uslovima za obavljanje poslova interne revizije u javnom sektoru u FBiH (prijedlog usvojen na sjednici Odbora za reviziju)

· Interaktivna komunikacija sa Upravom radi informacija o načinu realizacije preporuka; 

· Usaglašavanje Zakona o javnim preduzećima u FBiH i izmijenjenog i dopunjenog Zakona o internoj reviziji u FBiH i drugih relevantnih propisa sa ciljem identifikovanja pojašnjenja svih onih odredbi koje stvaraju koliziju i ograničavaju brži razvoj interne revizije u javnim preduzećima FBiH, kao i cjelokupnom javnom sektoru u FBiH; 

· Potrebno je redovno informirati Upravu Društva o ciljevima i prioritetima u obavljanju interne revizije, rizicima vezanim za trendove i novonastale situacije, te razmjenjivati informacije sa rukovodećim kadrom u Društvu i okruženju o očekivanim promjenama u elektroenergetskom sektoru i rizicima vezanim uz to, sve u cilju efikasnijeg obavljanja interne revizije i njenog cjelokupnog djelovanja;

· Kontinuirane edukacije kako internih revizora, tako i rukovodstva preduzeća radi što boljeg razumijevanja načina rada i svrhe interne revizije kao i uloge samog rukovodstva u kontekstu odnosa između njih i interne revizije, odnosno, nadležnosti procjene rizika;

· Uvažiti posebnosti javnih preduzeća, te shodno tome, prilagoditi izvještajne obrasce, pojedine odredbe donesenih podzakonskih akata i sl.;

· Stalna edukacija i usavršavanje internih revizora, organizovanje stručnih radionica i seminara iz pojedinih oblasti interne revizije sa predavačima koji posjeduju iskustvo i znanje u internoj reviziji;

· Rješavanje adekvatnog statusa interne revizije i internih revizora, osiguranje uslova za nezavisan i objektivan rad;

· Insistiranje na osiguranju i unaprjeđenju kvaliteta rada interne revizije;

· Potrebno je uspostavljanje jasnih hijerarhijskih, komunikacijskih i organizacionih linija upravljanja, nadležnosti i odgovornosti;

· Preporučujemo da se u narednim propisima prilikom sačinjavanja izvještaja o popisu primjeni jednoobrazan način prezentiranja podataka kao što je dato u izvještaju PP (Informacije o stalnim sredstvima kao i zalihama u upotrebi i van upotrebe po organizacionim dijelovima i poslovima);

· Formirati stručne timove po potrebi svake općine, koji će izvršiti analizu usklađenosti općinskih uprava sa zakonskim propisima (Zakon o principima lokalne samouprave, Zakona o organizaciji organa uprave, kao i podzakonskom regulativom i Statutom općine i na osnovu toga dati preporuke o usklađivanju organizacije i registracije općinskog organa uprave; 

· Unaprijediti sistem certificiranja internih revizora kroz uvođenje obavezne praktične nastave koju će provoditi praktičari iz oblasti interne revizije u javnoj upravi, te procedure zapošljavanja kroz iniciranje izmjena i dopuna u dijelu bodovanja kroz relevantne kriterije i osiguranje formiranja nezavisne komisije za izbor kandidata internih revizora s obzirom da se kroz dugogodišnju praksu pokazalo da postojeći nadležni Zakon o državnoj službi nije adekvatan i efektivan za oblast interne revizije, niti osigurava princip nezavisnosti koju interni revizor mora imati u obavljanju svog posla u javnoj upravi;

· Potrebno je revidirati interne akte s ciljem jasnog definiranja procesa kontrolinga, odnosno povezivanja svih funkcija kontrolinga uvažavajući cjelovitost kontroling funkcije kroz njen strateški i operativni dio te povezanost i međuovisnost funkcija upravljanja i kontrolinga;

· Potrebno je primijenjeni sistem strateškog upravljanja odnosno sistem uravnoteženih ciljeva (BSC) kroz proces kontrolinga stalno unapređivati boljom komunikacijom unutar i između organizacionih jedinica, usklađivanjem aktivnosti zaposlenika s vizijom i strategijom te osiguravanjem sistema permanentne kontrole ostvarenja ciljeva kroz poređenje početnih i ciljnih vrijednosti;

· Razviti interno rješenje za praćenje izvršenja preporuka u koje bi bilo uključeni svi rukovodioci i koje bi bilo nadzirano od službe nadležne za praćenje izvršenja svih akcionih planova, a u svrhu osiguravanja jemstva da će preporuke interne revizije biti pravovremeno izvršene; 

· Nastaviti saradnju sa Centralnom harmonizacijskom jedinicom (CHJ) Federalnog Ministarstva finansija i uspostavljati i održavati saradnju sa jedinicama za internu reviziju u drugim lokalnim samoupravama (npr. kroz Mrežu za interne revizore Saveza općina i gradova Federacije Bosne i Hercegovine i sl.) sa ciljem razmjene informacija i iskustava te proširenja znanja čime će doprinijeti i razvoju profesije interne revizije;

· Osigurati obuku za interne revizore, posebno na nižim nivoima vlasti (gradovi, općine) u vidu organizovanja pilot revizija i mentorstva u okviru praktičnog obavljanja interne revizije u koordinaciji sa CHJ Federalnog ministarstva finansija; 

· Umrežavanje internih revizora u javnom sektoru i formiranje radnih grupa sa ciljem razmjene iskustava u obavljanju interne revizije, ali i istraživanja mogućnosti rješavanja svakodnevnih izazova u praksi; 

· Kadrovsko jačanje Jedinice za internu reviziju čime bi se omogućila veća efikasnost i efektivnost IR;

· Organizovati višednevne radionice/webinare koje su fokusirane na praktične elemente obavljanja interne revizije, sa posebnim akcentom na revizije učinka kao i druge aspekte vezane za internu reviziju, procjenu rizika interne revizije prilikom izrade strateškog plana interne revizije, komunikacija (što je jako bitno kada je riječ o utjecaju revizora na provođenje preporuka, a čemu se pridaje malo pažnje), sukob interesa, sprečavanje i prevencija korupcije i dr.;

· Provesti istraživanje uloge  i doprinosa interne revizije u povećanju kvalitete poslovanja u organizacijama u FBiH;

· Bez obzira na poteškoće u praksi, raditi i dalje na unaprjeđenju, pratiti i unaprijediti u organizacijama informatizaciju upravljanja rizicima jer je veliki iskorak i za organizacije javnog sektora i za funkciju interne revizije koja je u njima uspostavljena. Informatizacija omogućava pored drugih prednosti, razdvajanje FUK i interne revizije i objedinjavanje svih rizika na jednom mjestu. Jer kako je i naznačeno, da bi se rizicima upravljalo na pravi način, oni ne smiju sami sebi biti svrha, nego koristan instrument u ostvarivanju ciljeva organizacije;

· Veća uključenost izvršnih rukovodilaca u procjeni i upravljanju rizicima, što se može unaprijediti kroz cjelovitu implementaciju sistema finansijskog upravljanja i kontrola a time stvaranje organizacione otpornosti posebno u uslovima globalne makroekonomske i geopolitičke krize koja je uzrokovala cijeli niz ostalih rizika;

· Bolja saradnja i komunikacija između svih organizacionih jedinica kao i definiranje ovlaštenja i odgovornosti u organizacionoj strukturi u izvršavanju poslovnih aktivnosti, a koja bi doprinijela efikasnosti i unapređenju sistema internih kontrola, također veća nezavisnost interne revizije bez uplitanja rukovodstva;

· Da Centralna harmonizacijska jedinica uputi Vladi FBiH informaciju, sa Prijedlogom zaključka, kojim bi se u slučaju nepostupanja po datim preporukama interne revizije definirala daljnja postupanja u smislu rokova i odgovornosti rukovodilaca revidiranih organizacija,  kao i daljnje aktivnosti jedinica za internu reviziju u cilju realizacije datih preporuka;

· Sačiniti dopis FMF-u u kojem će se isto upoznati sa manjkavostima PIFC aplikacije u odnosu na javna preduzeća, te je potrebno skrenuti pažnju i na sigurnosni aspekt aplikacije, pri čemu je potrebno od FMF-a zahtijevati odgovore i eventualna rješenja u pogledu sigurnosti i povjerljivosti podataka.
5. CENTRALNA HARMONIZACIJSKA JEDINICA
5.1. Aktivnosti Centralne harmonizacijske jedinice i budući razvoj u oblasti PIFC

CHJ FMF, sektor u Federalnom ministarstvu finansija, zadužena je za koordinaciju razvoja metodologije i standarda rada finansijskog upravljanja i kontrole i interne revizije, edukaciju, te provjeru kvaliteta sistema internih finansijskih kontrola. U CHJ FMF sistematizovane su tri unutrašnje organizacione jedinice: Odsjek za razvoj sistema interne revizije, Odsjek za razvoj finansijskog upravljanja i kontrole i Odsjek za poslove certifikacije, edukacije i informisanja. Krajem 2022. godine proveden je postupak zapošljavanja državnih službenika putem javnog oglasa, tako da je u CHJ FMF od marta 2023. godine popunjeno ukupno sedam radnih mjesta od ukupno 13 sistematizovanih, što je značajno pojačanje u resursima u posljednje četiri godine, neophodno za dalje provođenje normativnih, analitičkih i savjetodavnih aktivnosti. Posebno jer se svake godine povećava broj obveznika uspostave sistema PIFC koji se obraćaju CHJ FMF i sa kojima zajednički nastavljamo razvijati oblasti finansijskog upravljanja i kontrole i interne revizije.  
Najznačajnije aktivnosti CHJ FMF koje su obilježile 2022. godinu su operacionalizacija PIFC aplikacije
koja je sada u potpunosti funkcionalna i u primjeni kod koordinatora za FUK, internih revizora i CHJ FMF. Implementirano je IT rješenje za PIFC, odnosno korištenje aplikacije za vođenje registra rizika i izvještavanje (modul FUK) i modul IR za izradu strateških i godišnjih planova, obavljanje internih revizija i izvještavanje. Tokom cijele godine CHJ FMF je davala direktnu podršku obveznicima odgovarajući direktno na upite i tražena pojašnjenja u vezi korištenja ove aplikacije. U prvoj polovini 2022. godine svim jedinicama za internu reviziju su dostavljeni pristupni podaci sa video uputstvom za korištenje aplikacije i interni revizori su pozvani da izvrše testiranje aplikacije, a od 2023. godine obavljanje interne revizije treba biti u potpunosti automatizovano. Pomenuta aplikacija omogućava automatski unos i obradu podataka i ubrzat će izradu konsolidovanih izvještaja, omogućujući istovremeno više vremena za provođenje kvalitativnih analiza.
Ovu aplikaciju prate nova Metodologija rada interne revizije i nove Smjernice za upravljanje rizicima, a u narednom periodu bit će objavljene i Smjernice za provjeru i pregled kvalitete rada interne revizije. Objavom nove Metodologije rada interne revizije, okončane su aktivnosti na automatizaciji obavljanja poslova interne revizije, te će se od 2023. godine preći na izvještavanje putem ove aplikacije.

U skladu sa Pravilnikom o uslovima za obavljanje poslova interne revizije u javnom sektoru u Federaciji provedena su dva ciklusa certifikacije internih revizora za javni sektor i po tom osnovu u 2022. godini certificirano je ukupno 58 kandidata za zvanje interni revizor za javni sektor, što je do sada najveći broj kandidata certificiranih u jednoj godini. U Registar internih revizora za javni sektor u Federaciji do 31.12.2022. godine upisano je ukupno 548 lica kojima je Federalno ministarstvo finansija izdalo, odnosno reizdalo certifikat internog revizora, a u periodu od kada se certificiranje vrši u ovom ministarstvu (od 2017. godine), certificirano je ukupno 233 lica.

Sve spomenute aktivnosti dio su Strategije razvoja sistema internih finansijskih kontrola u javnom sektoru u Federaciji BiH 2021-2027. (Strategije PIFC) koju je Vlada Federacije usvojila u aprilu 2021. godine, te time dala podršku daljnjem razvoju sistema internih finansijskih kontrola u javnom sektoru u Federaciji BiH.

Primjena aplikacije će svakako podržati dalji razvoj PIFC-a u kontekstu Strategije razvoja sistema internih finansijskih kontrola u javnom sektoru u Federaciji za period 2021-2027. godina, posebno imajući u vidu da omogućava internim revizorima direktno uključivanje najrizičnih procesa u planove revidiranja, sve kako bi se spriječilo aktiviranje rizika i posljedica koje oni nose, te unaprijedilo ostvarivanje ciljeva organizacija javnog sektora. Interni revizori i CHJ će vrijeme koje su ranije trošili na izradu i popunjavanje obrazaca i manuelne konsolidacije, moći iskoristiti na analize i druge aktivnosti u cilju pružanja dodane vrijednosti poslovanju i što korisnijih informacija upravi. Centralna harmonizacijska jedinica Federalnog ministarstva finansija/financija nastavlja pružati podršku obveznicima uspostave interne revizije, kako putem obuka, tako i putem pojedinačnih savjetodavnih sastanaka. Aplikacija PIFC je besplatna za sve korisnike, a od 01.01.2023. godine rad u aplikaciji će biti obavezan za sve interne revizore i očekujemo da će automatski unos i obrada podataka unaprijediti obavljanje interne revizije i pojednostaviti izradu konsolidovanih izvještaja, pružajući istovremeno više vremena za provođenje kvalitativnih analiza.
5.2.  Razvoj koordinacione uloge CHJ i saradnja sa drugim CHJ u BiH 
Nastavljena je aktivna saradnja sa drugim CHJ putem KO CJH, te je održano 12 sastanaka Koordinacionog odbora CHJ u BiH. Pomenutim sjednicama prisustvovao je i rukovodilac CHJ u Brčko Distriktu, s obzirom da je CHJ uspostavljena i u Brčko distriktu. Zajednički su realizirane aktivnosti na donošenju Programa rada KO CHJ BiH za 2022. godinu, usvojen je Budžet KO CHJ BiH za 2022. godinu i realizirane su godišnje konferencije iz oblasti FUK i IR. 

Naime, Koordinacioni odbor centralnih harmonizacijskih jedinica u Bosni i Hercegovini u periodu 29-30.06.2022. godine organizovao je zajedničku godišnju konferenciju o internoj reviziji u Bosni i Hercegovini pod nazivom „Primjena aplikacije PIFC u svrhu unaprjeđenja rada interne revizije u javnom sektoru“. 

Konferenciji, koje je održana u Tesliću, prisustvovalo je oko 160 internih revizora iz cijele Bosne i Hercegovine, a imala je za cilj predstaviti jednu od najznačajnijih realiziranih aktivnosti projekta tehničke podrške CHJ u Bosni i Hercegovini „Unaprjeđenje javnih unutarnjih finansijskih kontrola u BiH“ - aplikaciju za PIFC. Ova aplikacija omogućava automatski unos i obradu podataka koji se tiču poslovnih procesa i rizika u organizacijama i unaprijediti će izradu konsolidiranih izvještaja iz oblasti PIFC, kao i praćenje ključnih indikatora uspješnosti. 

Na konferenciji su predstavljene teme: “Mjerenje učinka kod izvještavanja o preporukama interne revizije i mogućnosti koje nudi aplikacija PIFC“, „Uloga interne revizije u unapređenju finansijskog upravljanja i kontrole u javnom sektoru Republike Srpske uz korištenje PIFC aplikacije”, te „Pristup interne revizije zasnovan na upravljanju rizicima kao realna osnova za korištenje PIFC aplikacije". Učesnici konferencije imali su priliku da tokom konferencije podijele svoja iskustva i diskutuju o mjerama koje bi bilo potrebno realizirati u cilju unaprjeđenja funkcije interne revizije, kako sa predavačima, tako i sa kolegama sa svih nivoa vlasti u Bosni i Hercegovini. 
5.3. Unapređenje regulatornog i metodološkog okvira za PIFC
U 2022. godini objavljen je Pravilnik o izmjenama i dopunama Pravilnika o uslovima za obavljanje poslova interne revizije u javnom sektoru u Federaciji Bosne i Hercegovine kojim je namjera istaknuti važnost stručnog usavršavanja zaposlenih u internoj reviziji. Novim odredbama se po prvi put uređuje kontinuirana profesionalna edukacija internih revizora u cilju povećanja kvaliteta i edukacije kadra zaposlenog u oblasti interne revizije, a CHJ FMF dodjeljuje obaveza da na osnovu dostavljenih informacija vodi evidenciju o kontinuiranoj profesionalnoj edukaciji internih revizora u organizacijama u Federaciji BiH. Također, izmijenjen je uslov u vezi s radnim stažem nakon stjecanja diplome o visokom obrazovanju čime se izvršilo usklađivanje uslova za stjecanje certifikata sa uslovima potrebnim za postavljenje internih revizora. Dodatno, novim odredbama se pojašnjava status internih revizora u organizaciji u cilju priznavanja i očuvanja njihove nezavisnosti. 
S obzirom da interni revizori obavljaju najsloženije poslove u organizaciji i da se za postavljenje internih revizora traže posebni uslovi, u cilju osiguranja njihove nezavisnosti i objektivnosti, sve navedeno je bitno prepoznati prilikom određivanja adekvatne pozicije internih revizora u organizaciji, uključujući i njihovu poziciju u javnim preduzećima. S obzirom na brojna saznanja o nepriznavanju adekvatnog statusa zaposlenim u internoj reviziji, novim članom 5a. (Status zaposlenih u internoj reviziji) Pravilnika o uslovima, očekujemo da se prevenira loša praksa i doprinese pravilnom tumačenju mjesta i uloge internih revizora. Također, primijećeno je da se u praksi u potpunosti ne poštuje član 5a. Zakona o internoj reviziji, te je premještaj vršen bez zatraženog mišljenja od CHJ FMF. S tim u vezi, podsjećamo na odredbu ovog člana, stav (4) kojom je propisano da: „Prije pokretanja disciplinskog postupka, premještaja ili otpuštanja rukovodioca jedinice za internu reviziju ili internog revizora, rukovodilac organizacije je dužan o tome obavijestiti CHJ i priložiti svu potrebnu dokumentaciju u vezi s tim.“. 

S tim u vezi, ukoliko se radi o dobrovoljnom prelasku na drugo radno mjesto, potrebno je CHJ FMF dostaviti vlastoručno potpisanu izjavu internog revizora koji prekida radni odnos u jedinici za internu reviziju i u kojoj navodi da samovoljno želi preći na drugo radno mjesto u organizaciji. Također, internim revizorima koji prestanu sa radom u jedinici za internu reviziju, onemogućit će se dalji pristup aplikaciji PIFC i izbrisati njihove pristupne podatke.

U martu 2023. godine objavljena je nova Metodologija rada interne revizije u javnom sektoru u Federaciji Bosne i Hercegovine koja je izrađena u skladu sa
važećim zakonodavnim okvirom iz oblasti interne revizije za javni sektor u Federaciji BiH, Međunarodnim okvirom profesionalne prakse interne revizije (IPPF) koji su na snazi od 01. januara 2017. godine, dosadašnjim iskustvima iz prakse, te u skladu sa aplikacijom PIFC u dijelu koji se odnosi na upravljanje procesom interne revizije.

U Metodologiji su obrađene obje vrste usluga koje u skladu sa propisanim IPPF pruža interna revizije: (1) provođenja revizija na osnovu kojih pruža nezavisno, objektivno uvjeravanje (engl. assurance) i (2) konsultantske/savjetodavne usluge (consulting services). Ponovno je istaknuto da se prilikom izrade strateških i godišnjih planova od internih revizora traži da obave razgovore s rukovodstvom, uključujući rukovodioca organizacije i ako postoji posebno upravljačko tijelo i odbor za reviziju: o ciljevima i prioritetima organizacije, rizicima vezanim uz trendove i novonastale situacije,

očekivanim promjenama u zakonodavstvu i drugoj regulativi, političkoj, ekonomskoj, socijalnoj i drugoj situaciji u zavisnosti u kojem sektoru organizacija djeluje. Prioritet se daje revidiranju procesa/područja koja su izložena riziku sa najvećim utjecajem na ostvarivanje ciljeva organizacije. Novom Metodologijom dat je osvrt i na obavljanje interne revizije u javnim preduzećima, međutim, podsjećamo da se u radu interne revizije u ovim subjektima, pored odredbi Zakona o internoj reviziji i pratećih podzakonskih akata, dužno pridržavati i odredbi propisanih Zakonom o javnim preduzećima koje reguliraju ovu oblast.
Nadalje, jedinica koja obavlja internu reviziju za više organizacija donosi jedan strateški plan (i jedan godišnji plan) i obavještava organizacije koje će biti revidirane, rok za izradu planova interne revizije ostaje do kraja tekuće godine (za narednu), a krajnji rok za dostavu plana aktivnosti rukovodiocu jedinice je 20 dana od dana prijema nacrta revizorskog izvještaja. 

U CHJ FMF je sačinjen nacrt Pravilnika za provođenje osiguranja i unaprjeđenja kvaliteta rada interne revizije u organizacijama javnog sektora u Federaciji BiH čiji će sadržaj detaljnije urediti interne procjene kvaliteta interne revizije koju obavljaju rukovodioci jedinica za internu reviziju, provjere kvaliteta interne revizije koje obavlja CHJ FMF i eksterne procjene kvaliteta interne revizije koju obavljaju nezavisni eksterni procjenitelji, sve u svrhu procjenjivanja aktivnosti koje obavljaju jedinice za internu reviziju u organizacijama javnog sektora u Federaciji BiH i njihovog cjelokupnog funkcioniranja (s obzirom da je CHJ FMF zadužena za razvoj u oblasti interne revizije, ona ne može vršiti eksterni pregled kontrole kvaliteta jedinica za internu reviziju, niti joj je zakonom data ova nadležnost). Bitno je uputiti i na Međunarodni standard za profesionalno obavljanje interne revizije 1312 – Eksterno vrednovanje koji propisuje kvalifikacije i neovisnost eksternog procjenitelja ili procjeniteljskog tima, uključujući i potencijalni sukob interesa na način da pojam „neovisan procjenitelj ili procjenjivački tim“ znači da ne postoji stvaran ili prividan sukob interesa, te da neovisan procjenitelj ili procjenjivački tim nije dio organizacije ili pod kontrolom organizacije kojoj pripada funkcija interne revizije. 

5.4. Obuka i certifikacija internih revizora
U 2022. godini uspješno su provedena još dva ciklusa certifikacije internih revizora za javni sektor u Federaciji BiH, a certifikacija je provedena u skladu sa Pravilnikom o uslovima za obavljanje poslova interne revizije u javnom sektoru u Federaciji. Ispiti u okviru 11. ciklusa održani su u martu i aprilu, a 12. ciklus proveden je u septembru i oktobru 2022. godine, te je u izvještajnoj godini certificirano 58 lica za zvanje interni revizor za javni sektor. 

Zaključno sa 31.12.2022. godine, u Registar internih revizora za javni sektor upisano je 548 internih revizora. Registar internih revizora sadrži podatke o svim internim revizorima kojima su izdati jedinstveni certifikati od strane Federalnog ministarstva finansija i daje pregled kvalificiranog kadra za ovu oblast.

U prethodnoj godini, Centralna harmonizacijska jedinica Federalnog ministarstva finansija u okviru EU projekta „Unapređenje javne interne finansijske kontrole u Bosni i Hercegovini“ organizovala je provođenje pilot internih revizija u četiri kantonalna ministarstva finansija na temu „Upravljanje i kontrola neporeznih prihoda kantona“ (konto 722 – Naknade, takse i prihodi od pružanja javnih usluga): u Tuzlanskom kantonu, u Ministarstvu finansija Županije Posavske, Ministarstvu finansija Srednjobosanskog kantona Travnik i Ministarstvu finansija Zeničko-dobojskog kantona.  Provođenjem pilot revizija, okončane su aktivnosti projekta tehničke pomoći iz IPA sredstava koji je davao podršku svim CHJ u BiH u posljednje tri godine. Cilj je bio kroz konkretnu pilot reviziju pružiti podršku internim revizorima u primjeni metodologije rada, uključujući procjenu rizika, izradu i provođenje programa testiranja kontrola, te izraditi nalaze i preporuke za poboljšanja revidiranog procesa i sve uz podršku i korištenje aplikacije PIFC – modul IR. Možemo reći da su provedene pilot revizije ispunile očekivanja uključenih strana, što je rezultiralo pozitivnom praksom koja može biti od koristi u budućem radu.

S tim u vezi, projekat „Unapređenje javne interne finansijske kontrole u Bosni i Hercegovini“ u saradnji sa Centralnom harmonizacijskom jedinicom Federalnog ministarstva finansija-financija organizovao je završnu konferenciju projekta u maju 2022. godine na kojoj su predstavljeni projektni rezultati i povratne informacije direktnih korisnika ovog projekta, kako bi se predstavila saznanja do kojih se došlo prilikom obavljanja pilot revizija, ali i sumirale zajedničke aktivnosti projekta i CHJ koje su se odvijale u posljednje dvije godine.

Pored pomenute konferencije, CHJ FMF je u saradnji sa Ministarstvom finansija Kraljevine Nizozemske organizovala edukaciju pod nazivom “Upravljačka odgovornost“ na kojoj su prezentirana praktična iskustva Kraljevine Nizozemske u vezi s razvojem i primjenom finansijskog upravljanja i kontrole i upravljačke odgovornosti, sa fokusom na pojedine resore, kao što su oblast pravosuđa, odbrane, sigurnosti i dr, koja je održana u Federalnom ministarstvu finansija-financija u oktobru 2022. godine. 

Tokom 2022. godine zaposlenici CHJ FMF prisustvovali su raznim tematskim sastancima i seminarima specijaliziranim za centralne harmonizacijske jedinice u cilju njihovog umrežavanja i daljeg razvoja oblasti PIFC, kao i seminarima i edukacijama u organizaciji strukovnih udruženja.
6. Realizacija Zaključka Vlade Federacije broj: 1043/2022 od 07.07.2022. godine 
Vlada Federacije BiH je na 322. sjednici održanoj 07.07.2022. godine usvojila Godišnji konsolidovani izvještaj interne revizije u javnom sektoru u Federacije BiH za 2022. godinu koji je sačinila Centralna harmonizacijska jedinica Federalnog ministarstva finansija. Uz Konsolidovani izvještaj interne revizije za 2022. godinu, Vlada Federacije BiH je usvojila i Zaključak broj: 1043/2022 kojim su, između ostalog, zaduženi rukovodioci jedinica za internu reviziju da sačine pregled nerealiziranih preporuka kojima je istekao rok i dostave rukovodiocu/rukovodstvu organizacije kako bi se dogovorili oko eventualnog postupanja.

Naime, bitno je podsjetiti da je realizacija preporuka odgovornost rukovodstva organizacije, a interni revizori su dužni upozoriti na rizike koji se mogu javiti kao posljedica neprihvaćanja ili neprovođenja preporuka, kao i da neprihvaćanjem preporuka rukovodstvo prihvaća aktivaciju već utvrđenih ili mogućih rizika.

Također, zadužene su jedinice za internu reviziju da prilikom sačinjavanja planova interne revizije poseban značaj daju najrizičnijim područjima poslovanja i uvrste ih u svoje planove revidiranja, imajući u vidu da je funkcija interne revizije pružiti usluge koje trebaju pomoći upravi u efikasnom izvršavanju njihovih obaveza. 

Jedinica za budžetski nadzor Federalnog ministarstva finansija-financija nastavila je vršiti nadzor u vezi s uspostavom funkcije interne revizije kod budžetskih korisnika Federacije BiH - obveznika uspostave jedinice za internu reviziju, koristeći se podacima datim u Konsolidovanom izvještaju interne revizije za 2021. godinu i njihove aktivnosti rezultirale su formiranjem i raspisivanjem javnih oglasa za popunjavanje jedinica, te je u 2022. godini kod 19 obveznika na federalnom nivou sada broj zaposlenih u jedinicama za internu reviziju 37 u odnosu na prošlogodišnjih 26.

Centralna harmonizacijska jedinica Federalnog ministarstva finansija nastavlja u direktnoj komunikaciji pružati podršku organizacijama u javnom sektoru u Federaciji BiH pri uspostavljanju i razvoju funkcije interne revizije u skladu sa Zakonom o internoj reviziji i podzakonskim aktima, a povećanje broja zaposlenih u CHJ FMF će nesumnjivo dodatno povećati realizaciju planiranih aktivnosti.
7. ZAKLJUČAK
Federalno ministarstvo finansija sačinilo je i dostavilo Vladi Federacije BiH 12. Konsolidovani izvještaj o aktivnostima interne revizije u javnom sektoru u Federaciji BiH koji, između ostalog, daje pregled podataka o uspostavi interne revizije u organizacijama javnog sektora – obveznicima uspostave interne revizije, kao i podatke iz 88 godišnjih izvještaja interne revizije za 2022. godinu koje su dostavili obveznici uspostave interne revizije u javnom sektoru u Federaciji BiH (uključujući i pravna lica u kojima Federacija, kantoni i općine imaju većinski vlasnički udjel). Svrha Konsolidovanog izvještaja interne revizije je upoznati Vladu Federacije o dostignutom stepenu razvoja u oblasti sistema PIFC u javnom sektoru koji se uspostavlja radi osiguranja dobrog finansijskog upravljanja, a razvijena oblast javnih internih kontrola je i neophodan preduslov za članstvo naše zemlje u Evropskoj uniji.
Ovim izvještajem nastoji se promovirati funkcija interne revizije i doprinos internih revizora unaprjeđenju rada organizacija u javnom sektoru u Federaciji, te daje pregled broja obavljenih revizija i datih preporuka, kao i konkretnih preporuka i prijedloga za poboljšanje poslovanja. Jedan od osnovnih principa i glavni preduslov za obavljanje poslova interne revizije jeste njena nezavisnost, koja se ogleda u tome da interni revizor ili revizorski tim na objektivan i nezavisan način obavljaju internu reviziju i koristeći se svojim revizorskim tehnikama i raspolažući podacima do kojih su došli u tom procesu, sačinjavaju revizorski izvještaj i odgovaraju za isti. 

S tim u vezi, u prethodnoj godini implementirana je jedna od najznačajnijih aktivnosti projekta tehničke podrške CHJ u Bosni i Hercegovini „Unaprjeđenje javnih internih finansijskih kontrola u BiH“ – razvijena je aplikacija za PIFC. Ova aplikacija omogućava automatski unos i obradu podataka koji se tiču poslovnih procesa i rizika u organizacijama i ubrzat će izradu konsolidovanih izvještaja iz oblasti PIFC, kao i praćenje ključnih indikatora uspješnosti. Od 2023. godine obavljanje interne revizije je automatizirano, a uz podršku projekta održan je niz obuka u vezi s korištenjem nove aplikacije PIFC. Primjena aplikacije će svakako podržati dalji razvoj PIFC-a u kontekstu Strategije razvoja sistema internih finansijskih kontrola u javnom sektoru u Federaciji za period 2021-2027. godina, koju je Vlada Federacije usvojila u aprilu 2021. godine, posebno imajući u vidu da omogućava internim revizorima direktno uključivanje najrizičnih procesa u planove revidiranja, sve kako bi se spriječilo aktiviranje rizika i posljedica koje oni nose, te unaprijedilo ostvarivanje ciljeva organizacija javnog sektora. Interni revizori i CHJ FMF će vrijeme koje su ranije trošili na izradu i popunjavanje obrazaca i manuelne konsolidacije, moći iskoristiti na analize i druge aktivnosti u cilju pružanja dodane vrijednosti poslovanju i što korisnijih informacija upravi.
CHJ FMF je, u skladu sa svojim nadležnostima, u 2022. godini poduzela više aktivnosti u cilju povećanja stepena uspostave interne revizije od kojih ističemo objavu Pravilnika o izmjenama i dopunama Pravilnika o uslovima, uspješno provedena dva ciklusa certifikacije internih revizora i certificiranje 58 novih internih revizora, te okončanje aktivnosti projekta tehničke podrške CHJ u Bosni i Hercegovini „Unaprjeđenje javnih internih finansijskih kontrola u BiH“. Nastavljeno je pružanje podrške internim revizorima, kako putem obuka, tako i putem pojedinačnih savjetodavnih sastanaka, a primjena nove aplikacije će našu saradnju proširiti i učvrstiti, te smo uvjereni da će olakšati i unaprijediti sisteme internih kontrola kod korisnika kao i rad interne revizije. Na rukovodstvu obveznika uspostave interne revizije je da primjene važeću regulativu, odgovorno izvrše procjenu rizika i na taj način osiguraju ulazne informacije potrebne za adekvatno obavljanje funkcije interne revizije. Rukovodstvo treba pratiti rizična područja i poduzimati mjere kojima bi se rizik sveo na prihvatljiv nivo. Menadžment organizacije odgovoran je za uspostavljanje funkcionalnog sistema interne kontrole i sistema interne revizije u cilju ekonomičnog, efikasnog i efektivnog trošenja javnih sredstava, a preduslov za funkcionalnost istih su povoljno kontrolno okruženje koje dolazi do izražaja kroz organizacionu strukturu, način rukovođenja i poštivanje postojećih zakonskih propisa. Ukoliko rukovodstvo da punu podršku provođenju preporuka i zapošljavanju više internih revizora koji će moći obaviti više revizija, to će nesumnjivo unaprijediti poslovanje organizacija u javnom sektoru.

Finalnu verziju aplikacije prati nova Metodologija rada interne revizije izrađena u skladu sa važećom regulativom i međunarodnim standardima interne revizije čija će primjena olakšati rad internim revizorima, što u konačnici vodi unapređenju i dodavanju vrijednosti poslovanju u organizacijama javnog sektora u Federaciji BiH. 

	M I N I S T A R 

Toni Kraljević


Broj: 10-02-8-9913/22
Sarajevo, 28.04.2023. godine                 
� Glava VIII – „Politika saradnje“, član 90. „Saradnja u oblasti revizije i finansijske kontrole“


� Osnovne aktivnosti interne revizije prema članu 13. Zakona o internoj reviziji su: strateško (trogodišnje) i godišnje planiranje revizije; testiranje, ispitivanje i ocjena podataka i informacija;  izvještavanje o rezultatima i davanje preporuka u cilju poboljšanja poslovanja; te praćenje realizacije preporuka interne revizije od uprave.





�https://www.theiia.org/globalassets/documents/resources/the-iias-three-lines-model-an-update-of-the-three-lines-of-defense-july-2020/three-lines-model-updated-croatian.pdf 


�Usvojena je na 263. sjednici Vlade Federacije BiH održanoj 15.04.2021. godine u Sarajevu.


�Nova Metodologija je objavljena u „Službenim novinama Federacije BiH” u martu 2023. godine.


� Prema Pravilniku o kriterijima 


� U februaru 2023. godine popunjene su pozicije rukovodioca jedinice i zaposlen je jedan interni revizor.


� Zaposlen jedan interni revizor u februaru 2023. godine


� Registar je u sažetoj formi objavljen na web stranici ministarstva (� HYPERLINK "http://www.fmf.gov.ba" �www.fmf.gov.ba�).

